
                                                                                                                                             Media Monitoring Reports – UNHCR Thailand 
 

                                                                                                                                                         1                                                                                                                                                                    
1 

      THAILAND 

1-15 June  2018 

                     MEDIA MONITORING REPORT # 184 

မုၢ်ကျိၤ၀ဲၤကွာ် ဒီးပှၤဂ့ၢ်၀ီတၢ်လဲၤထီၣ်လဲၤထီ 

ပဒိၣ်ကမၤသီထီၣ်လီမ့ၣ်အူစဲးသန့လံွၢ်ဖျၢၣ် ပတီၢ်လၢ၀့ၢ်တကူၣ်  
 

                        Eleven Myanmar, 1 June 2018 

လီမ့ၣ်အူဒီးတၢ်ဂံၢ်ဘါကိတိာ် ဆဲးတၢ်အၢၣ်လီၤ ဒီးယပၣ်ခီပနံၣ် Mitsubishi Corporation ဖဲ လါမ့ၤ ၂၉ 
လၢကမၤသီထီၣ်လီမ့ၣ်အူစဲးသန့လၢအဆံး အပတီၢ်လၢ အလိၤ, ယွၤမၣ်, လီၤကၤ, ဒီး သၤက့ၤတၣ် လၢ၀့ၢ်တ 
ကူၣ်ကီၢ်ဒိၣ် လၢသၢလါ အတီၢ်ပူၤ, အဂ့ၢ် တၢ်ကစီၣ်ဟဲလၢကိတိာ်စံး၀ဲလီၤ. 

လီမ့ၣ်အူစဲးသန့လၢအဆံး ထုးထီၣ်လီမ့ၣ်အူအတၢ်လိၣ် 
လၢလီၢ်လၢ၀့ၢ်တကူၣ်ကီၢ်ဒိၣ်အဂီၢ်အခဲအံၤဘၣ်ဆၣ် လီ 
မ့ၣ်အူဒီးတၢ်ဂံၢ်ဘါကိတိာ် တ့အါထီၣ်ဒံးလီမ့ၣ်အူစဲးသန့ 
လၢအဆံး ဒ်သိးကမၤပဲှၤတၢ်ဃ့အါထီၣ် လၢကီၢ်ဒိၣ်ပူၤ 
အဂီၢ်လီၤ. ကိတိာ်ကမၤသီထီၣ်လီမ့ၣ်အူစဲးသန့လီၢ် 
လံၤ ဒီးလၢအဆံး, ဒီးကတ့အါထီၣ်လီမ့ၣ်အူစဲးသန့လၢ 
အသီ, မ့ၣ်အူပျံၤ ဒီးစဲးသန့လၢအဆံးတဖၣ်, ခီဖျိကသူ 
၀ဲထံကီၢ်စ့ဘးကၠဲး ဒီးကီၢ်ချၢစ့ဒုးလိၢ်, အဂ့ၢ် ၀့ခဲၣ်, လၢအ 
မ့ၢလ်ီမ့ၣ်အူ ဒီးတၢ်ဂံၢ်ဘါကိတိာ်ခိၣ်, စံး၀ဲလီၤ.  

အလိၤ, ယွၤမၣ်, လီကၤ ဒီးသၤက့ၤတၣ်လီမ့ၣ်အူစဲး သန့လၢအဆံး အူတရံးန့ၢ်လံ ၂၅ နံၣ်ဘျဲၣ်, ဒီးအဂံၢ်ဘါစၢ် 
လီၤ၀ဲ ဒီးမၤတၢ်သ့လီၤစှၤ, အဃိဒီးကိတိာ်ကမၤသီထီၣ်က့ၤ၀ဲလီမ့ၣ်အူစဲးသန့တဖၣ်အံၤ, ဒီးပဒိၣ်တၢ်လဲၤထီၣ် 
လဲၤထီတၢ်မၤစၢၤစ့ဒုးလိၢ်လၢ ကီၢ်ယပၣ် လီၤ.   

တၢ်မၤသီထီၣ်က့ၤလီမ့ၣ်အူစဲးသန့လၢအဆံးလွံၢ်ဖျၢၣ်  တၢ်ဆၢကတီၢ်ကတံာ်တာ်၀ဲ ၃၃ လါဃၣ်ဃၣ်, ဒီးကပၣ်ဃုာ် 
၀ဲတၢ်ထီထီၣ်  transformers လၢအသီ ဒီးမၤသီထီၣ် switchyards လၢ AIS ဆူ GIS လီၤ. တၢ်အံၤကမၤစၢၤ 
တၢ်ဆှၢထံကီၢ်လီမ့ၣ်အူ လၢကျဲလၢအပူၤဖျဲးဒီး လၢအဂၢၢ်န့ၣ်လီၤ, အဂ့ၢ်, ကိတိာ်တၢ်ကစီၣ်စံး၀ဲ လီၤ.  

                        Link: http://www.elevenmyanmar.com/politics/14047 

        

       ကညီကီၢ်စဲၣ်ကိတိာ်ခိၣ်ကျၢၢ် အိးထီၣ်ဖဲကါထၣ်တိာ် 
 

              The Global New Light of Myanmar, 3 June 2018 

တၢ်အိးထီၣ်ဖဲကါထၣ်တိာ်အမူး တၢ်မၤအီၤဖဲဖဲကါထၣ် 
သ၀ီ, ဒီးကိတိာ်ခိၣ်ကျၢၢ်ဒီၢ်နါခ့ၤထွ့မၠ့ၣ်, ကီၢ်စဲၣ်ကိတိာ် 
ခိၣဘ်ၣ်ဃး န့ဆၢၣ်ခိၣ်ဃၢၤ, သ့ၣ်ပှၢ်, ဒီးကျဲမုၢ်ကျဲဘိ အူ 
စီပံၠၤသၤ, ကီၢ်စဲၣ်ကိတိာ်ခိၣ်ဘၣ်ဃး မိၣ်ကလုာ်ဒူၣ်ဂ့ၢ်၀ီ 
အူမ့မ့၀့ဒီးခိၣ်နၢ်လၢအဂၤတဖၣ် တံာ်တဲာ်၀ဲပျံၤတၢ်အိး 
ထီၣ်တိာ်အမူး ဒီးဖှံ၀ဲထံနၢမူလၢလၢၢ်ထူၣ်အလိၤ လၢအိၣ် 

http://www.elevenmyanmar.com/politics/14047

ဒီးတၢ်ကွဲးအသး တၢ်ဒုးသ့ၣ်နီၣ်ထီၣ်တၢ်အိးထီၣ်တိာ်အမုၢ်နံၤအဂ့ၢ်အကျိၤလီၤ.  

တိာ်အထီအိၣ်၀ဲ ၁၀၀ ပ့ၣ်, ဒီးအလဲၢ်အိၣ်၀ဲ ၁၈ ပ့ၣ်, တၢ် တ့အီၤလၢခီကရံးတၢ်မၤကျၢၤထီၣ်ဒီးထးစတံ, တၢ်တ့ အီၤအိၣ်ဒီးတၢ်သ့ 
တၢ်ဘၣ်တၢ်ဆီၣ်ထွဲလၢ တၢ်သူၣ်ထီၣ် ဘှီထီၣ်၀ဲၤကျိၤ, ဒီးခိခိၣ်ဒူသ၀ီကျဲမုၢ်ကျဲဘိတၢ်ဒိၣ်ထီၣ်ထီထီၣ်၀ဲၤကျိၤန့ၣ်လီၤ. တိာ်တၢ်တ့ 
အီၤလၢာ်၀ဲ ၇၂ ကကွဲၢ် ကၠးဘျဲၣ်, ဒီးစ့ ၃၀ ကကွဲၢ်ဟဲလၢကီၢ်စဲၣ်ပဒိၣ် ဒီး ၂၀ က ကွဲၢ်ဟဲလၢပှၤဟ့ၣ်မၤဘူၣ်တၢ်, ဒီး ၂၁,၂၁၆,၈၃၀ 
ကၠးဟဲလၢကမျၢၢ်အိၣ်န့ၣ်လီၤ.  

တယိၣ်လၣ်သ၀ီ အိၣ်သူၣ်လီၤအသးလၢ ဃိၣ်လိာ်ကျိကၢၢ်ခိၣ် ဒီးထံအီၣ်ကၢၢ်ခိၣ်အဃိ, သ၀ီတၢ်လီၤဘၣ်ယိၣ်အိၣ်လီၤ.  

Link: https://issuu.com/myanmarnewspaper/docs/3_june_18_gnlm 

SME ပနံာ်ပှၤမၤတၢ်ဖ ိကမၤန့ၢ်စ့ဒုးလိၢ် လၢအိၣ်ဒီးအဖီစှၤ 
 
The Global New Light of Myanmar, 3 June 2018 

ပဒိၣ်ပပှၢ်တဖၣ် ဃု၀ဲကျဲဒ်သိးကဒုးစဲဘူး အဆံး, ဒီးဖဲြကၢး ပနံာ်တၢ်မၤ ပှၤမၤတၢ်ဖိတဖၣ်ဒီးစ့တၢး, ဒ်သိးကဒိးန့ၢ်စ့ဒုးလိၢ် လၢအိၣ် 
ဒီးအအ့ၣ်စှၤအဂီၢ်, အဂ့ၢ် ဒီၢ်နံၤလၤကၠီၤ လၢအမ့ၢ၀့်ၢ်တကူၣ်ကီၢ်ဒိၣ် ကိတိာ်ခိၣ်ဘၣ်ဃး လီမ့ၣ်အူ, စဲးဖီကဟၣ်, ကျဲမုၢ်ကျဲဘိ ဒီးတၢ် 
ဆဲးကျိး, စံး၀ဲလီၤ.  

SME ၀ဲၤကျိၤဟ့ၣ်၀ဲတၢ်သိၣ်လိဘၣ်ဃး စဲးဖီကဟၣ်တၢ်သ့တၢ်ဘၣ်, ဒီးမၤ၀ဲတၢ်တၢၣ်ပီၣ်သကိးဘၣ်ဃး SME တၢ်လဲၤထီၣ်လဲၤထီ 
လၢ၀့ၢ်တကူၣ်ကီၢ်ဒိၣ်အပူၤန့ၣ်လီၤ.  

၀့ၢ်တကူၣ်ကီၢ်ဒိၣ်ပဒိၣ် ထုးထီၣ်ဟ့ၣ်လီၤ စမးဒ်ကးလၢ SME ပနံာ်ပှၤမၤတၢ်ဖိ ၃၁,၃၁၉ ဂၤလၢကီၢ်ဆၣ် ၄၅ ဘ့ၣ်လၢ၀့ၢ်တကူၣ် 
ကီၢ်ဒိၣ်အပူၤ လၢကဟ့ၣ်လီၤတၢ်မၤစၢၤအဂီၢ်လီၤ. SME တၢ်လဲၤထီၣ်လဲၤထီ၀ဲၤကျိၤ အိၣ်ဒီးတၢ်ရဲၣ်တၢ်ကျဲၤလၢကဒုးအိၣ်ထီၣ် 
SME ကရူၢ်အဒူၣ် ၂၈ ဒူၣ်လၢကီၢ်ပယီၤ SME ပနံာ်တၢ်မၤအကျါလီၤ. ဒီးကရူၢ်အဒူၣ်သ့ၣ်တဖၣ်အံၤ ကဟ့ၣ်နီၤခီလိာ်အတၢ်သ့ၣ် 
ညါနၢ်ပၢၢ် ဒီးမၤစၢၤဒုးအိၣ်ထီၣ်ပနံာ်တၢ်မၤသ့ၣ်တဖၣ်အံၤအဖၠါန့ၣ်လီၤ, ဒီၢ်နံၤလၤကၠီၤစံး၀ဲလီၤ.  

၀့ၢ်တကူၣ်ကီၢ်ဒိၣ်တၢ်ဒုးလိၢ်စ့ တၢ်သမံသမိးကမံးတံာ် တၢ်ဒုးအိၣ်ထီၣ်အီၤအိၣ်ဒီးကမံးတံာ်ဖိ ၁၇ ဂၤလီၤ. အါန့ၢ်အန့ၣ်, ပဒိၣ်ဒုး 
အိၣ်ထီၣ်စ့ၢ်ကီး SME တၢ်လဲၤထီၣ်လဲၤထီကမံးတံာ်, SME ကရၢ, SME တၢ်ပၢဆှၢစ့တၢ်မၤစၢၤကရူၢ်, ဒီး SME ပနံာ်တၢ်မၤ တၢ် 
ကွၢ်ကဒါက့ၤဒီး တၢ်ပာ်ဖျါကရူၢ်တဖၣ်လီၤ. SME ကရၢတၢ်ဒုးအိၣ်ထီၣ်အီၤ အိၣ်ဒီးကမံးတံာ်ဖိ ၁၁ ဂၤလၢ၀့ၢ်တကူၣ်ကီၢ်ဒိၣ်အပူၤ 
လီၤ.  

https://issuu.com/myanmarnewspaper/docs/3_june_18_gnlm 

မါတလ့ထံသန့တၢ်လဲၤထီၣ်လဲၤထီ တၢ်တိာ်ကျဲၤ တၢ်ကအိးထီၣ်ဖဲနံၣ်ကတၢၢ် 
Myanmar Times, 4 June 2018 

တၢ်တ့ထီၣ်မါတလ့ထံသန့ တၢ်လဲၤထီၣ်လဲၤထီတၢ်တိာ်ကျဲၤ လၢအတၢ်ပညိၣ်မ့ၢ် တၢ်မၤလဲၤထီၣ်လဲၤထီ ထံကျဲတၢ်ကူၣ်လဲၤမၤ 
ကၤ လၢမါတလ့ကီၢ်ဒိၣ်အပူၤ, ကစးထီၣ်ဖဲနံၣ်ကတၢၢ်အံၤ, အဂ့ၢ် ခိၣ်နၢ်ဘၣ်မူဘၣ်ဒါတဂၤလၢ ထံဂံၢ်ထံးကံၢ်စီ ဒီးတၢ်မၤဂ့ၤထီၣ် 
ထံကျိအကျိၤအကွာ် တၢ်မၤ၀ဲၤလီၢ်, စံး၀ဲလီၤ.  

တၢ်တိာ်ကျဲၤလၢလီၤလၢစ့ US$38 million ၀ဲအံၤတၢ်မၤသကိးအီၤဒီး ကီၢ်ယပၣ်ထံဂုၤကီၢ်ဂၤတၢ်မၤသကိးတၢ်ကရၢ Japan 

International Cooperation Agency (JICA) န့ၣ်လီၤ.  

ထံသန့တၢ်တိာ်ကျဲၤအံၤ အတၢ်ပညိၣ်အိၣ်၀ဲလၢ ကဆှၢထီၣ်ဆှၢလီၤပှၤလဲၤတၢ်ဖိ ဒီးတၢ်ဖိတၢ်လံၤ လၢအ့ယၣ်၀တံၣ်ထံကျိအပူၤ 
လၢကီၢ်ဒီတဘ့ၣ်, ဒီးတၢ်ကတ့ထီၣ်အီၤလၢဟီၣ်ခိၣ်လီၢ်အလဲၢ် ၂၀ အ့ခၢၣ်အပူၤ, စီၤစှၤဒီးမါတလ့၀့ၢ်လၢမုၢ်နုာ်တခီ တကံလိမံထၢၣ် 
လီၤ.  

တၢ်တိာ်ကျဲၤအံၤ မ့ၢ်ကီၢ်ဒိၣ်ပဒိၣ်အတၢ်ကျဲးစၢးတခါလၢ ကမၤဂ့ၤထီၣ်ကမျၢၢ်တၢ်လိၣ်တၢ်သူၣ်လီၤဆီလီၤ ဒီးကထုးန့ၢ်ကီၢ်ချၢတၢ် 
ဘျၢလီၤစ့အဂီၢ်လီၤ.  

https://www.mmtimes.com/news/mandalay-port-development-project-begin-end-year.html 

https://issuu.com/myanmarnewspaper/docs/3_june_18_gnlm
https://issuu.com/myanmarnewspaper/docs/3_june_18_gnlm
https://www.mmtimes.com/news/mandalay-port-development-project-begin-end-year.html

တၢ်ရဲၣ်တၢ်ကျဲၤလၢ ကမၤန့ၢ်စ့တၢ်ဟဲနုာ်အဂၢၢ် လၢကီၢ်ခၢၣ်သးလီၢ်ဃ့ထီအလီၢ် ပှၤသးပှၢ်အဂီၢ် 

The Global New Light of Myanmar, 4 June 2018 

HelpAge International, လၢအမ့ၢ်ဟီၣ်ခိၣ်ဒီဘ့ၣ် တၢ်ကရၢကရိပှာ်ဘျးစဲကရၢ မၤတၢ်လၢပှၤသးပှၢ်အဂီၢ်, မၤထွဲထီၣ်ပှၤဂ့ၢ်၀ီတၢ် 
ဆီၣ်ထွဲတၢ်ရဲၣ်တၢ်ကျဲၤ လၢကီၢ်ပယီၤလီၢ်ခၢၣ်သးတၢ်ဃ့ထီအလီၢ်န့ၣ်လီၤ. ဒ်သိးကမၤလီၤစှၤ တၢ်ဖီှၣ်တၢ်ယာ်လၢသးပှၢ်ကတီၢ်အ 
ဂီၢ်, တၢ်ကရၢကရိ ပှၤဂ့ၢ်၀ီတၢ်ဒီသဒၢတၢ်တိာ်ကျဲၤအတၢ်မၤ အတၢ်ပညိၣ်မ့ၢ်ဒ်သိးကမၤစၢၤ ပှၤသးပှၢ်ကမၤန့ၢ်တၢ်ဟဲနုာ်လၢအ 
ဂၢၢ်, ကဟ့ၣ်ထီၣ်တၢ်ဘၣ်ဘျုးလၢအယံာ်အထၢ, ဒီးဆီၣ်ထွဲပှၤသးပှၢ်အတၢ်အိၣ်မုာ်ဆိးပၢၤ လၢတၢ်တိာ်ကျဲၤဟီၣ်က၀ီၤအပူၤန့ၣ် 
လီၤ.  

ဒ်သိးကမၤန့ၢ်တၢ်ဟဲနုာ်အဂၢၢ်လၢပှၤသးပှၢ်အဂီၢ်, တၢ်ကရၢကရိစးထီၣ်မၤ၀ဲ သၢနံၣ်တၢ်တိာ်ကျဲၤ ဒ်သိးကမၤလဲၢ်ထီၣ်ပှၤဂ့ၢ်၀ီတၢ် 
ဒီသဒၢတၢ်မၤလၢ ဟံၣ်ဒူၣ်လၢအိၣ်ဒီးတၢ်ဘၣ်ယိၣ်သ့ၣ်တဖၣ်အဂီၢ်, လၢကီၢ်ပယီၤခၢၣ်သးတၢ်ဃ့ထီအလီၢ်န့ၣ်လီၤ.  

တၢ်တိာ်ကျဲၤအံၤ အတၢ်မုၢ်လၢ်မ့ၢ် ဒ်သိးကမၤဆူၣ်ထီၣ်ပှၤတ၀ၢ ဒီးပဒိၣ်အတၢ်သ့တၢ်ဘၣ်လၢ ကဒီသဒၢပှၤကရူၢ်လၢတၢ်ဘၣ်ယိၣ် 
အိၣ်တဖၣ်, ဒ်အမ့ၢ်ပှၤနီၢ်ခိက့ၢ်ဂီၤတလၢတပဲှၤ ဒီးပှၤသးပှၢ်, ဒီးဟ့ၣ်မၤစၢၤဟံၣ်ဒူၣ်လၢတၢ်ဘၣ်ယိၣ်အိၣ်တဖၣ် လၢစ့တၢ်ဘၣ်ဘျုး 
န့ၣ်လီၤ. ဒ်အမ့ၢ်အတၢ်တိာ်ကျဲၤတခါအသိး, HelpAge ကရၢကျဲးစၢးမၤဆူၣ်ထီၣ် မုၢ်ဆ့ၣ်မုၢ်ဂီၤပှၤတ၀ၢတၢ်ဆီလီၤပာ်လီၤအကျဲ 
ဧိၤကပူၤဧိၤ ဒီးတၢ်မၤသ့ၣ်တဖၣ်လၢအိၣ်ပာ် ဒ်သိးကဟ့ၣ်ထီၣ်တၢ်ဆီၣ်ထွဲ ဒီးတၢ်မၤစၢၤလၢတၢ်ဃ့ထီဟီၣ်က၀ီၤအပူၤတဖၣ်န့ၣ် 
လီၤ. ဒ်သိးကသ့ၣ်ညါဘၣ် ဘၣ်ဃးတၢ်တိာ်ကျဲၤအတၢ်ဖံးတၢ်မၤ ဒီးတၢ်တၢၣ်ပီၣ်သကိးလၢ ပှၤဂ့ၢ်၀ီတၢ်ဒီသဒၢလၢတၢ်ဂ့ၢ်ခဲလၢာ်အ 
ဂီၢ်, တၢ်ကဃုထံသ့ၣ်ညါ ပှၤတ၀ၢပူၤတၢ်အကျိၤအကွာ်, ဒီးတၢ်ဆီလီၤပာ်လီၤအဂ့ၢ်, ဒီးတၢ်မၤညီနုၢ်အကျဲလၢတၢ်ဃ့ထီအလီၢ် 
ဟီၣ်က၀ီၤသ၀ီတဖၣ်မၤ၀ဲ, ဒ်သိးကကဲဘျုးလၢပှၤဂ့ၢ်၀ီတၢ်ဒီသဒၢတၢ်မၤ လၢပှၤလၢအိၣ်လၢတၢ်လီၤဘၣ်ယိၣ်အလီၢ်တဖၣ်အဂီၢ်, 
လၢအိၣ်လၢဒူသ၀ီသ့ၣ်တဖၣ်အံၤအပူၤန့ၣ်လီၤ.  

HelpAge International ကရၢမ့ၢ်ဟီၣ်ခိၣ်ဒီဘ့ၣ် တၢ်ကရၢကရိပှာ်ဘျးစဲးကရၢတခါလၢ အဆီၣ်ထွဲပှၤသူၣ်ခ့သးပှၢ်အခွဲးအယာ် 
လၢကအိၣ်မူလၢ အိၣ်ဒီးတၢ်အသူးအသ့ၣ်, တၢ်အိၣ်ဆူၣ်အိၣ်ချ့ ဒီးတၢ်ပူၤတၢ်ဖျဲးန့ၣ်လီၤ.  

https://issuu.com/myanmarnewspaper/docs/4_june_18_gnlm 

ပဒိၣ်ကဘၣ်မၤဂ့ၤထီၣ်  တၢ်ရဲၣ်ကျဲၤဘှါၡဲ တၢ်ဘၣ်ဒိဘၣ်ထံးလၢအိၣ်ထီၣ် ခီဖျိတၢ်ဒိၣ်ထီၣ်ထီထီၣ်လၢ၀့ၢ်တကူၣ် 
Myanmar Times, 4 June 2018 

ဖဲ၀့ၢ်တကူၣ် လၢအမ့ၢ်ကီၢ်ပယီၤအပနံာ်တၢ်မၤဒီးတၢ်ဆှၢထီၣ်ဆှၢလီၤအလီၢ်ခၢၣ်သး ဒိၣ်ထီၣ်အဆၢကတီၢ်, ကီၢ်ဒိၣ်ပဒိၣ် မုၢ်လၢ်၀ဲ 
ပှၤကညီကနုာ်လီၤအိၣ်အါထီၣ် ဒီးထံဂုၤကီၢ်ဂၤတၢ်ဘျၢလီၤစ့လိၤလိၤကဟဲအါထီၣ်အဃိ, ပာ်ဖျါထီၣ်၀ဲအတၢ်ရဲၣ်တၢ်ကျဲၤလီၤဘီ 
လီၤမုၢ်လၢ ကမၤလဲၢ်ထီၣ်၀့ၢ်ဒီး လူၤထီၣ်ခ့ခါတၢ်ဆၢကတီၢ်အတၢ်လဲၤထီၣ်လဲၤထီန့ၣ်လီၤ.  

သနာ်က့, တၢ်တိာ်ကျဲၤအါခါ ဘၣ်တၢ်ပာ်ဒ့ၣ်ပာ်ကမၣ် မ့ၢ်လၢတၢ်မၤအီၤ 
တမူးတနီၣ်အဃိ, ဒီးတအိၣ်ဒီးတၢ်ရဲၣ်တၢ်ကျဲၤလၢ ဂ့ၢ်ဂီၢ်အူအဂီၢ်ဘၣ်အ 
ဃိလီၤ. ၀့ၢ်တကူၣ်ကီၢ်ဒိၣ်, မ့ၢ်နာ်သက့တၢ်ဟ့ၣ်အီၤစ့ဘးကၠဲးအအါကတၢၢ် 
လၢတၢ်လဲၤထီၣ်လဲၤထီအဂီၢ် ဘၣ်ဆၣ် (၂၇၈ ဘ့လယၢၢ်ကၠးလၢ ၂၀၁၇-
၁၈ အဂီၢ်) တၢ်ဂ့ၢ်ကီ ဒ်အမ့ၢ် လီမ့ၣ်အူလီၤပံာ်, ဟံၣ်လၢတၢ်ပှ့ၤအိၣ်န့ၢ်တ 
အိၣ်, သိလ့ၣ်ကျဲကတံာ်, ဒီးကမျၢၢတ်ၢ်လဲၤတၢ်က့ၤအဂီၢ် ဂံၢ်ခီၣ်ထံးတၢ် 
လိၣ်တၢ်ဆီလီၤပာ်လီၤတကူတ လၢ တၢ်ဂ့ၢ်သ့ၣ်တဖၣ်လီၤ. 

လၢတၢ်န့ၣ်အဃိဒီး, ၀့ၢ်တကူၣ်၀့ၢ်တၢ်လဲၤထီၣ်လဲၤထီကမံးတံာ် ြကၢးပာ် 
အမဲာ်လၢ ကဘှီဘၣ်က့ၤတၢ်ဂ့ၢ်ကီလၢအိၣ်ပာ် တချုးလၢစးထီၣ်မၤတၢ် တိာ်ကျဲၤလၢအသီန့ၣ်လီၤ.  

စးထီၣ်လၢအဟံးထီၣ်ဖီၣ်ထီၣ်မူဒါဖဲ ၂၀၁၆ လံၤလံၤ, အူဖိၠမ့သ့, လၢအမ့ၢ် ၀့ၢ်တကူၣ်ကိတိာ်ခိၣ်ကျၢၢ်, စးထီၣ်မၤ၀ဲတၢ်တိာ်ကျဲၤလၢ 
အသီအါမံၤ, ဒ်သိးကမၤလၢပဲှၤပှၤဘျၢလီၤစ့ဖိအတၢ်လိၣ်  ဒီးဒုးအိၣ်ထီၣ် တၢ်မၤလၢကီၢ်ပူၤကမျၢၢ်အဂီၢ်န့ၣ်လီၤ. စးထီၣ်လၢလါယ 
နူၤအါရံၤ, တၢ်တိာ်ကျဲအသီလၢတၢ်မၤအီၤတဖၣ်မ့ၢ်၀ဲ တၢ်ဒုးအိၣ်ထီၣ်စဲး ဖီကဟၣ်ဟီၣ်က၀ီၤအသီ, ကျဲမုၢ်၀းတရံးလၢတၢ်ဖးဖီ ဒီး 
၀့ၢ်ဒီတဖျၢၣ် တၢ်ပာ်လီၤန့ၢ်တၢ်လီၢ်လၢတၢ်လဲၤထီၣ်လဲၤထီအဂီၢ်အိၣ်၀ဲ ၁,၅၀၀ စကွဲကံလိမံထၢၣ်, ထဲသိး၀ဲကီၢ်စံၣ်ကဖိခံစး, အိၣ် 
လၢ၀့ၢ်တကူၣ်မုၢ်နုာ်တခီလီၤ.  

https://issuu.com/myanmarnewspaper/docs/4_june_18_gnlm

တကတီၢ်ဃီ, တၢ်ဘျၢလီၤစ့လၢအသီတဖၣ်ဆဲး ဟဲနုာ်ဒံး၀ဲ ဖဲ၀့ၢ်တကူၣ်ဒိၣ်ထီၣ်လဲၢ်ထီၣ်အခါလီၤ. ဒ်တၢ်မၤနီၣ်မၤဃါလၢ တၢ်ဘျၢ 
လီၤစ့ဒီး တၢ်ပၢ ဆှၢရဲၣ်ကျဲၤခီပနံၣ်၀ဲၤကျိၤ ပာ်ဖျါ၀ဲအသိး, ကီၢ်ချၢ ပနံာ်တၢ်မၤ ၁၄၃ ခါတၢ်ဟ့ၣ်အီၤအခွဲးလၢကဘျၢလီၤစ့လၢ၀့ၢ် 
တကူၣ်  ဖဲ ၂၀၁၇-၁၈, ဖဲကီၢ်ပယီၤ ထံဖိကီၢ်ဖိပ နံာ်တၢ်မၤ ၄၅ ခါဘျၢလီၤအစ့ ဖဲတၢ်ဆၢကတီၢ် တကတီၢ်ဃီန့ၣ်လီၤ.  

ခီဖျိတၢ်မၤသ့ၣ်တဖၣ်အဃိ, ထုးန့ၢ်စ့ၢ်ကီးပှၤလၢကီၢ်စဲၣ်ဒီး ကီၢ်ဒိၣ်လၢအဂၤတဖၣ်အသးလၢ ကဟဲဃုတၢ်ဖံးတၢ်မၤန့ၣ်လီၤ. "ခီဖျိ 
တၢ်ဘျၢလီၤစ့လၢအသီဖဲ ၂၀၁၇-၁၈ အဃိ, တၢ်ဒုးအိၣ်ထီၣ်န့ၢ်တၢ်မၤ ၈,၀၀၀, အါဒၣ်တက့ၢ်လၢ တၢ်တ့ထုးထီၣ်တၢ်ကူတၢ်ကၤသ 
နၢၣ်," အဂ့ၢ် ကီၢ်ဒိၣ်တၢ်တိာ်ကျဲၤဒီး ကျိၣ်စ့ဂ့ၢ်၀ီကိတိာ်ခိၣ်, အူမံၠၣ်သူီ, စံး၀ဲဖဲမဟါတလါလီၤ.  

https://www.mmtimes.com/news/government-must-do-better-job-managing-impact-growth-yangon.html 

၀့ၢ်တကူၣ်ပဒိၣ် ဆှၢနုာ်တၢ်ရဲၣ်တၢ်ကျဲၤလၢ ကတ့ထီၣ်ကဘီသန့အသီ, ဒီးစဲးဖီကဟၣ်ဟီၣ်က၀ီၤ 

The Irrawaddy, 5 June 2018 

၀့ၢ်တကူၣ်ကီၢ်ဒိၣ်ပဒိၣ် ကျဲးစၢးမၤန့ၢ်တၢ်အၢၣ်လီၤထွဲလၢ တၢ်ကတ့ထီၣ်စဲးဖီကဟၣ်ဟီၣ်က၀ီၤအသီ ၁၁ ခါအဂီၢ် လၢ၀့ၢ်တကူၣ၀့်ၢ် 
ချၢ ဒီးကဘီသန့အသီတခါလၢတၢ်သူအီၤသ့လၢတၢ်မုၢ်လၢ်အါမံၤအဂီၢ်, ဖဲအဘူးဒီး၀့ၢ်တကူၣ်ထံကျိခိၣ်ထိး ဒ်သိးတၢ်ကဟ့ၣ်ဂံၢ် 
ဟ့ၣ်ဘါဟီၣ်က၀ီၤတၢ်လဲၤထီၣ်လဲၤထီ ဒီးဒုးအိၣ်ထီၣ်တၢ်မၤဒီး ထုးန့ၢ်ကီၢ်ချၢတၢ်ဘျၢလီၤစ့အဂီၢ်န့ၣ်လီၤ.  

၀့ၢ်တကူၣ်ကီၢ်ခိၣ်ကိတိာ်ခိၣ်ကျၢၢ် အူဖိၠမ့သ့ အဆိကတၢၢ်ပာ်ဖျါ 
၀ဲတၢ်ရဲၣ်တၢ်ကျဲၤလၢ  ကတ့ထီၣ်စဲးဖီကဟၣ်ဟီၣ်က၀ီၤအသီ 
ဖဲမဟါတလါ ဖဲ၀့ၢ်တကူၣ်တၢ်ဘျၢလီၤစ့တၢ်အိၣ်ဖိှၣ် ၂၀၁၈ ၀ံၤ 
အလီၢ်ခံ ဒ်သိးတၢ်ကဘှါၡဲ တၢ်လဲၤထီၣ်လဲၤထီဖုၣ်ထံၣ်ဖုၣ်ထီ 
လၢကီၢ် ဒိၣ်ပူၤအဂီၢ်လီၤ.  

ဖဲမုၢ်ယူာ်အနံၤ, ၀့ၢ်တကူၣ၀့်ၢ်ခိၣ် အူမီၣ်မီၣ်စိ ဆှၢနုာ်တၢ်ပာ်ဖျါ 
တဘ့ၣ်ဆူ ကီၢ်ဒိၣ်ဘျီၣ်ဒိၣ် ဘၣ်ဃးဟီၣ်က၀ီၤလၢတၢ်ပာ်လီၤဆီ 
အီၤလၢတၢ်လဲၤထီၣ်လဲၤထီအဂီၢ် လၢ၀့ၢ်ကလံၤထံး ဒီးကလံၤ စိးအနၢၣ်တပၤလီၤ. တၢ်လီၢ်လၢတၢ်ပာ်ပနီၣ်အီၤတဖၣ်မ့ၢ်၀ဲ, ကိခၠၤ 
က,ိ ကီးမူ, တိၤတ့, သၤလ့ၤ, ကၠီၣ်တဲ, ကဲၤယါ, သိကၠၣ်, တဲၣ်ကၠံ, မီဘံ, လဲကူ, ဒီးထါတပ့ၤကီၢ်ဆၣ်တဖၣ် ဒီးဟီၣ်က၀ီၤလၢတၢ် 
ကသူၣ်ထီၣ်အလဲၢ်မ့ၢ် ၇၅၀ တုၤ ၁,၈၇၁ အ့ခၢၣ်လီၤ.  

တၢ်လီၢ်လၢတၢ်ပာ်လီၤဆီအီၤတဖၣ် မ့ၢ်၀့ၢ်တကူၣ်၀့ၢ်သီတၢ်တိာ်ကျဲၤတက့တခီဧါ တဖျါၡဲဘၣ်, မ့ၢ်လၢကီၢ်ဆၣ်လၢတၢ်ကွဲးနီၣ်အီၤ 
လၢ တၢ်ကသူၣ်ထီၣ်တၢ်တနီၤ အိၣ်လၢတၢ်တိာ်ကျဲၤဟီၣ် က၀ီၤပူၤအဃိလီၤ.  

"ဘျီၣ်ဒိၣ်ဟ့ၣ်တၢ်ပျဲမ့ၢ်၀ံၤ တၢ်ကဆှၢနုာ်တၢ်တိာ်ကျဲၤ ဆူကီၢ်စၢဖိှၣ်ပဒိၣ်အိၣ် လၢတၢ်ကအၢၣ်လီၤတူၢ်လိာ် အီၤဆူညါအဂီၢ်လီၤ." 
အဂ့ၢ် ၀့ၢ်ခိၣ် စံး၀ဲလၢဘျီၣ်ဒိၣ် အပူၤန့ၣ်လီၤ.  

ကဘီသန့အသီလၢတၢ်ကတ့ထီၣ်အီၤ ကအိၣ်ဃုာ် ဒီးတၢ်ပာ်ကီၤရ့ၣ်နီၣ်သန့ အလီၢ်လီၤ. 

ဖဲလါအ့ြဖ့ၣ်အပူၤ အူဖိၠမ့သ့ စံး၀ဲ, ၀့ၢ်တကူၣ်လိၣ်ဘၣ် ကဘီသန့လၢအိၣ်ဘူးဒီးပီၣ်လဲၣ်, လၢအစီၤစှၤယံၤဒီး၀့ၢ် ၉၀ ကံလိမံထၢၣ် 
မ့ၢ်လၢ သန့လၢအိၣ်ပာ်တဖၣ် တူၢ်လိာ်ကဘီလၢအဒိၣ်တန့ၢ်ဘၣ်အဃိလီၤ.  

https://www.irrawaddy.com/news/burma/yangon-govt-submits-plans-new-port-industrial-zones.html 

 

ကီၢ်ပဒိၣ်အိၣ်ဒီးတၢ်ရဲၣ်တၢ်ကျဲၤလၢ ကဒုးအိၣ်ထီၣ်တၢ်တ့တၢ်ဂီၤမူအလီၢ်, တၢ်ဒိတၢ်ဂီၤမူကိၠ, တၢ်တူၢ်လိာ်ခီၣ်ဆၢအလီၢ် 

လၢန့ၢ်ပၠံၣ်ဒီၣ် 

The Global New Light of Myanmar, 5 June 2018 

တၢ်အိၣ်ဖိှၣ်တၢၣ်ပီၣ်သကိးတခါ တၢ်မၤအီၤမဟါတနံၤဖဲ တၢ်ရၤလီၤတၢ်ဂ့ၢ်တၢ်ကစီၣ်ကိတိာ် ဘၣ်ဃးတၢ်ကဒုးအိၣ်ထီၣ်ကရၢၢ်တ 
ခါလၢန့ၢ်ပံၠၣ်ဒီၣ် လၢကအိၣ်၀ဲဒီးတၢ်သွီနုာ်တၢ်ကလုၢ်လီၢ်, ဒီးတၢ်ဂီၤမူတၢ်သူၣ်ဖံှသးညီအလီၢ်န့ၣ်လီၤ.  

https://www.mmtimes.com/news/government-must-do-better-job-managing-impact-growth-yangon.html
https://www.mmtimes.com/news/government-must-do-better-job-managing-impact-growth-yangon.html
https://www.irrawaddy.com/news/burma/yangon-govt-submits-plans-new-port-industrial-zones.html

ဖဲတၢ်အိၣ်ဖိှၣ်အဆၢကတီၢ်, ကီၢ်စၢဖှိၣ်ကိတိာ်ခိၣ်ဘၣ်ဃးတၢ်ရၤလီၤ 
တၢ်ဂ့ၢ်တၢ်ကစီၣ်ကိတိာ် ဒီးက်ထၢၣ်ဖ့ၤမံၠၣ် စံး၀ဲလၢတၢ်ပာ်လီၤတၢ်ရဲၣ် 
တၢ်ကျဲၤလၢ တၢ်ကဒုးအိၣ်ထီၣ်တၢ်ဂီၤမူကရၢၢ်တခါ လၢလူၤထီၣ်ခ့ခါ 
ဆၢကတီၢ်ချုးလၢန့ၢ်ပံၠၣ်ဒီၣ် အိၣ်ဒီးတၢ်ပညိၣ် လၢတၢ်ကမၤဂ့ၤထီၣ် 
ကီၢ်ပယီၤတၢ်ဂီၤမူတၢ်မၤသနၢၣ်, ဒီးဆီၣ်ထွဲကီၢ်ပယီၤအမံၤလၢ တၢ် 
တ့တၢ်ဂီၤမူတၢ်မၤ ဒီးမၤလဲၤထီၣ်လဲၤထီ၀့ၢ်န့ၢ်ပံၠၣ်ဒီၣ်န့ၣ်လီၤ. တၢ်ရဲၣ် 
တၢ်ကျဲၤ၀ဲအံၤ တၢ်တိာ်ပာ် လၢကပာ်ဖျါထီၣ် ကီၢ်ပယီၤမိၢ်လုၢ်ပၢ်လၢ် 

ဒီးတၢ်ဆဲးတၢ်လၤ လၢကျဲလၢအထုးန့ၢ် ပှၤဂၤအသး ခီဖျိတၢ်ဂီၤမူတၢ်သ့တၢ်ဘၣ်အကျဲ, ဒီးမၤစၢၤကီၢ်ပယီၤထံဖိကီၢ်ဖိ ဒ်သိးက 
သ့ၣ်ညါအါထီၣ်အ၀ဲ သ့ၣ်ထံကီၢ်အဂ့ၢ်အကျိၤ ဒီးပာ်ကဖၢလၢသးလၢအ၀ဲသ့ၣ်ကလုာ် ဒီးအထံကီၢ်အဂီၢ်န့ၣ်လီၤ.  

"တၢ်ဂီၤမူသ့ၣ်တဖၣ်အံၤ, ကအိၣ်ဒီးကိၤလၤ၀ါကျိာ်တၢ်ကွဲးလၢအဖီလာ် ဒ်သိးဟီၣ်ခိၣ်ကမၤလိသ့ၣ်ညါဘၣ်ဃးကီၢ်ပယီၤအဂ့ၢ် ဒီး 
တကတီၢ်ဃီ, မၤလိဘၣ်ကီၢ်ပယီၤတၢ်တ့တၢ်ဂီၤမူအဂ့ၢ်, ဒီးတၢ်မုၢ်လၢ်၀ဲလၢ ထံကီၢ်အမံၤကလဲၤထီၣ်လဲၤထီ၀ဲန့ၣ်လီၤ." ဒီးက်ထၢၣ် 
ဖ့ၤမံၠၣ်, စံး၀ဲလီၤ.  

ကီၢ်စၢဖှိၣ်ကိတိာ်ခိၣ် သဆၣ်ထီၣ်စ့ၢ်ကီးတၢ်အိၣ်ဖိှၣ်ပှၤဒိကနၣ်တၢ်ဖိလၢ ကတၢၣ်ပီၣ်သကိးတၢ်ပျီပျီဘၣ်ဃး ပဒိၣ်မၤတၢ်သ့မနုၤလၢ 
တၢ်ကမၤကဲထီၣ်တၢ်မၤအံၤအဂ့ၢ်န့ၣ်လီၤ.  

https://issuu.com/myanmarnewspaper/docs/5_june_18_gnlm 

 

တနီသရံၣ်ကီၢ်ဒိၣ် ကဒိးန့ၢ်လီမ့ၣ်အူဂံၢ်ဘါလၢ ဒီကလုာ်တၢ်ဟ့ၣ်လီၤမ့ၣ်အူကျဲ, ကိတိာ်ခိၣ်ကျၢၢ်စံး 
Eleven Myanmar, 6 June 2018 

 

ဒီကလုာ်လီမ့ၣ်အူကျဲ တၢ်ကထုးဆူတနီသရံၣ်ကီၢ်ဒိၣ် လၢခံနံၣ်အတီၢ်ပူၤ ဒီးလီမ့ၣ်အူတယူးနံးတၢ်ကပာ်အပှ့ၤ ၃၅ ကၠးဆူ ၅၀ 
ကၠး, အဂ့ၢ် ကီၢ်ဒိၣ်ကိတိာ်ခိၣ်ကျၢၢ် ဒီးက်ထၢၣ်လဲၣ်လဲၣ်မီၤ စံး၀ဲဖဲလါယူၤ ၄ သီ န့ၣ်လီၤ.  

လၢအဆၢကတီၢ်ခဲအံၤ, ဟီၣ်က၀ီၤဖိတဖၣ်ဘၣ်ဟ့ၣ်၀ဲလီမ့ၣ်အူအပှ့ၤတယူးနံး ၄၀၀ ကၠး, ဒီးအပှ့ၤကထီၣ်ဒံးဆူညါ ဖဲသိပှ့ၤထီၣ် 
ဒံးကွ့ၢ်ကွ့ၢ်, အဂ့ၢ်တၢ်ကစီၣ်သန့စံး၀ဲလီၤ.  

ဟီၣ်က၀ီၤကမျၢၢ်သံကွၢ်ထီၣ်၀ဲဘၣ်ဃး လီမ့ၣ်အူအပှ့ၤထီၣ်အဂ့ၢ် 
ဒီး ကီၢ်ဒိၣ်ပဒိၣ်ၡဲပၠးအ၀ဲသ့ၣ်တၢ်အိၣ်သး ဒီးလၢအ၀ဲသ့ၣ်ကကျဲးမၤ 
စှၤလီၤ၀ဲန့ၣ်လီၤ.   

"လီမ့ၣ်အူဒီးတၢ်ဂံၢ်ဘါကိတိာ် ခဲအံၤတ့ထီၣ်၀ဲလီမ့ၣ်အူသန့လၢအ 
ဆံးဖဲမီၣ်လ်မဲၠၣ် ဒီးတၢ်ဆၢကတီၢ်ကတံာ်တာ၀ဲ်ခံနံၣ်လီၤ." ကိတိာ် 
ခိၣက်ျၢၢ်, စံး. 

လီမ့ၣ်အူအပှ့ၤတဒ်သိးလိာ်သးလၢကီၢ်ဒိၣ်အပူၤဘၣ်, ဒီးပဒိၣ်ထၢ 
၀ဲအပှ့ၤလၢဒ၀ဲၢ်တခီပၤ တယူးနံး ၂၀၀ ကၠး, လၢဘျံးတခီပၤတ 
ယူးနံး ၄၀၅ ကၠး, ဒီးလၢတနီသရံၣ် တယူးနံး ၄၃၀ ကၠး, ဒီးလၢမီတီ တယူးနံး ၅၁၅ ကၠး, ဒီးတယူးနံး ၉၀၀ ကၠးလၢပလိၤတီၤလိ 
သ၀ီဒီး ကီးသီ စုာ်စုာ်န့ၣ်လီၤ.  

ကိတိာ်ခိၣ်ကျၢၢ်အၢၣ်လီၤ၀ဲလၢ ကမၤလီၤစှၤလီမ့ၣ်မူအပှ့ၤတုၤလၢ တယူးနံး ၁၀၀ ကၠးအဖီလာ်လၢကီၢ်ဒိၣ်ပဒိၣ်တၢ်ပၢအဆၢက 
တီၢ် ယဲၢ်နံၣ်အတီၢ်ပူၤလီၤ.  

http://www.elevenmyanmar.com/politics/14074 

 

ထံဂုၤကီၢ်ဂၤတၢ်ဘျၢနုာ်စ့အဆိကတၢၢ် ကစးထီၣ်လၢကညီကီၢ်စဲၣ် 
Burma News International, 6 June 2018 
 

https://issuu.com/myanmarnewspaper/docs/5_june_18_gnlm
http://www.elevenmyanmar.com/politics/14074

Precision Auto Engineering Company ခီပနံၣ်လၢကိၤလၤသူကီၢ် ကစးထီၣ်သူၣ်ထီၣ်တၢ်တ့သိလ့ၣ်စဲးဖီကဟၣ်အလီၢ် ဖဲမၠး၀ 
တံၣ်ကီၢ်ဆၢတၢ်ကူၣ်လဲၤမၤကၤ စဲးဖီကဟၣ်ဟီၣ်က၀ီၤ လၢတနံၣ်အံၤအတီၢ်ပူၤ, ဒ်အမ့ၢ်ကီၢ်ချၢတၢ်ဘျၢနုာ်စ့အဆိကတၢၢ်လၢအ 
နုာ်လီၤလၢကညီကီၢ်စဲၣ်အပူၤ လၢပဒိၣ်ခဲအံၤတၢ်ပၢခံနံၣ် တီၢ်ပူၤန့ၣ်လီၤ.  

အူနဲၤ၀့တိ, လၢအမ့ၢ်ကညီကီၢ်စဲၣ် တၢ်ဘျၢနုာ်စ့ဒီး တၢ်ပၢဆှၢခီပနံၣ်တၢ် 
မၤ၀ဲၤလီၢ် အပှၤနဲၣ်တၢ်, စံး၀ဲတၢ်ကဒုးအိၣ်ထီၣ်န့ၢ်တၢ်မၤ အခွဲးယာ်လၢ 
ပှၤမၤတၢ်ဖိ ၂၀၀ ဂၤအဂီၢ်လၢ ကီၢ်စဲၣ်အပူၤ ဖဲလါမ့ၤ ၂၀၁၉ န့ၣ်လီၤ.  

ကီၢ်စဲၣ်တၢ်ဘျၢလီၤစ့ခီမၡ့ၣ် ပျဲတၢ်ဘျၢနုာ်စ့ဖဲလါမ့ၤ ၁၇, ဒီးခီပနံၣ်က 
ဘျၢလီၤစ့ အမဲရကၤဒီလၣ် ၁.၄ ကကွဲၢ်လီၤ.  

တၢ်သူၣ်ထီၣ်တၢ်တ့ထုးထီၣ်သိလ့ၣ်စဲးတၢ်မၤလီၢ် က၀ံၤ၀ဲဖဲ ၂၀၁၉ ဒီးခီပ 
နံၣတ်ၢ်ကပျဲပူၤ လၢကဟ့ၣ်ခိသွဲတၢ်ဆၢကတီၢ်နွံနံၣ်လီၤ. သိလ့ၣ်စဲးဖီက 

ဟၣ်အလီၢ် တနံၣ်ထုးထီၣ်၀ဲကန့ၢ် သိလ့ၣ်ယီၢ် ၇,၀၀၀, သိလ့ၣ်အပၣ်အိၣ်သၢပၣ် ၆၀၀, ဒီးသိလ့ၣ်လီၤပလိာ်ဒီးခိၣ်ဃၢၤန့ဆၢၣ်အ 
ကျဲ ၁,၂၀၀ လီၤ.  

သိလ့ၣ်လၢတၢ်ထုးထီၣ်တဖၣ် တၢ်ကဆါအီၤလၢဟီၣ်က၀ီၤအဖၠါလၢမံၤပနီၣ် Bajaj အဖီလာ်န့ၣ်လီၤ. သိလ့ၣ်ယီၢ်တခိၣ်တၢ်ကဆါ 
အီၤ ၂.၅ ကကွဲၢ်ကၠး, သိလ့ၣ်အပၣ်သၢပၣ်တခိၣ် ၃.၃ ကကွဲၢ်ကၠး ဒီးအံခိၣ်သိလ့ၣ်တခိၣ် ၄ ကကွဲၢ်ကၠးလီၤ.  

ထံဂုၤကီၢ်ဂၤတၢ်ဘျၢလီၤစ့လၢကညီကီၢ်စဲၣ်အပူၤ စးထီၣ်လၢ ၁၉၉၀ တုၤလၢလါမးၡးတနံၣ်အံၤအဘၢၣ်စၢၤ အိၣ်၀ဲသၢခါလံန့ၣ် 
လီၤ.  

https://www.bnionline.net/en/news/first-foreign-investment-start-karen-state 

 

မူခိၣ်ကလံၤသီၣ်ဂီၤဒုးနဲၣ် တၢ်အုၣ်ကီၤလၢတၢ်ထူၣ်တၢ်ဘိအဂီၢ် တၢ်ဃုထံသ့ၣ်ညါသဃဲၤ, တၢ်ကမၤအီၤလၢတၢ်လီၢ် 
ယဲၢ်တီၤ 
The Global New Light of Myanmar, 6 June 2018 

 

ကီၢ်ပယီၤတၢ်အုၣ်ကီၤတၢ်မၤ Myanma Insurance ကတီၤအသး လၢကမၤတၢ်ဃုထံသ့ၣ်ညါသဃဲၤ လၢတၢ်လီၢ်ယဲၢ်တီၤ လၢအ 
ပၣ်ဃုာ်မအူၤပ့ၤကီၢ်ဆၣ်လၢ အ့ယၣ်၀တံၣ်ကီၢ်ဒိၣ် ဒီးၡွ့ၤဘိၤကီၢ်ဆၣ် လၢစကဲကီၢ်ဒိၣ်, ပၠ့ၤကီၢ်ဆၣ်လၢပကိကီၢ်ဒိၣ်, မၠ့ခၠဲၤကီၢ်ဆၣ် 
လၢမကွ့ကီၢ်ဒိၣ်, ဒ်အမ့ၢ်တၢ်မၤကွၢ်တၢ်တိာ်ကျဲၤတခါ အသိး, လၢတၢ်ကမၤထွဲ မူခိၣ်ကလံၤသီၣ်ဂီၤဒုးနဲၣ် တၢ်အုၣ်ကီၤလၢတၢ်ထူၣ် 
တၢ်ဘိအဂီၢ် အကျိၤအကွာ်အဂီၢ်န့ၣ်လီၤ.  

ဒ်သိးတၢ်ကမၤတၢ်ဃုထံသ့ၣ်ညါသဃဲၤအဂီၢ်, Myanma Insurance 

ဂုာ်ကတိၤတၢ် ဒ်သိးကမၤန့ၢ်စဲးတၢ်သ့တၢ်ဘၣ်အကျဲလၢ ကီၢ်ချၢတၢ်ကရိ 
ဒ်အမ့ၢ်စွံးစလဲၢ်ကီၢ်အိၣ်သူၣ်လီၤအသး Syngenta Foundation for 

Sustainable Agriculture-Agricultural Insurance Solutions (SFSA-

AIS), ကရၢ လၢအခဲအံၤမၤတၢ်တိာ် ကျဲၤလၢအ့ၡၢၣ်အပူၤ, အဂ့ၢ် ဒီၢခ့်ၤမိၠ 
ကၠဲၣ်,  လၢအမ့ၢ် ပှၤပၢဆှၢရဲၣ် ကျဲၤတၢ်ခိၣ်ကျၢၢ်လၢ Myanma Insuranc- 

e စံး၀ဲလီၤ.  

တၢ်အုၣ်ကီၤလၢတၢ်ထူၣ်တၢ်ဘိအဂီၢ် Crop insurance ကဟ့ၣ်ကဒါက့ၤစ့လၢထီၣ်ကမၢ် ဒိးသန့ၤထီၣ်သးလၢခံခီယၢ်ပၤတၢ်အၢၣ် 
လီၤအဖီခိၣ်, ဖဲတၢ်မၤတၢ်ဃုထံသ့ၣ်ညါသဃဲၤဘၣ်ဃး တၢ်ထူၣ်တၢ်ဘိတၢ်အုၣ်ကီၤတၢ်မၤ လၢတၢ်လီၢ်ယဲၢ်တီၤဒီး တၢ်ပှ့ၤတၢ်အုၣ် 
ကီၤအဆၢကတီၢ်န့ၣ်လီၤ. ဒ်သိးတၢ်ကပာ်အပှ့ၤအဂ့ၤကတၢၢ်အဂီၢ် စ့လၢတၢ်ဟံကီၤ တၢ်ဒွးအီၤလၢတၢ်ဂ့ၢ်လၢအမ့ၢ် မူခိၣ်စူၤထံ 
အါအစှၤ, တၢ်စုၣ်စီၣ် ဒီးကလံၤအူချ့အဖီခိၣ်, လၢတၢ်ဒွးအီၤလၢ satellite တၢ်သ့ၣ်ညါအကျဲ, ဘၣ်တၢ်ထုးထီၣ်အီၤလၢ တၢ်မၤလိ 
မူခိၣ်ကလံၤသီၣ်ဂီၤ ဒီးထံနိ၀ဲၤကျိၤ Meteorology and Hydrology Department န့ၣ်လီၤ.  

https://www.bnionline.net/en/news/first-foreign-investment-start-karen-state

တၢ်ဃုထံသ့ၣ်ညါသဃဲၤ ပၣ်ဃုာ်တၢ်ဆဲးကွၢ်မူခိၣ်ကလံၤသီၣ်ဂီၤအတၢ်အိၣ်သးလၢ ဟီၣ်က၀ီၤတခါစုာ်စုာ်, တၢ်ထူၣ်တၢ်ဖိအက 
လုာ်, အပူၤကွံာ်မုၢ်ခိၣ်ကလံၤသီၣ်ဂီၤဘၣ်ထွဲ တၢ်ဟးဂူာ်ဟးဂီၤ ဒီးပှၤမၤစံာ်ဖိပဲှၤဂၤလၢ အဲၣ်ဒိးမၤအတၢ်ထူၣ်တၢ်ဘိတၢ်အုၣ်ကီၤ, 
အဂ့ၢ် အူခ့ၤမီၤ၀့, လၢအမ့ၢ်ပှၤပၢဆှၢရဲၣ်ကျဲၤတၢ်ခိၣ်ကျၢၢ်လၢ Myanma Insurance စံး၀ဲလီၤ.  

https://issuu.com/myanmarnewspaper/docs/6_june_18_gnlm 

ကညီကီၢ်စဲၣ်ကိတိာ်ခိၣ်ကျၢၢ် "ကတီၤအသး" လၢကစးထီၣ် လၢၢ်သဲွၣ်လးဂံၢ်ဘါ လီမ့ၣ်အူစဲး 
Myanmar Now, 6 June 2018 

ဖၣ်အၣ် - ကညီကီၢ်စဲၣ်ကိတိာ်ခိၣ်ကျၢၢ်စံး၀ဲ, တၢ်သူၣ်ထီၣ်လၢၢ်သွဲၣ်လးဂံၢ် ဘါလီမ့ၣ်အူစဲးဂံၢ်ဘါအိၣ် ၁,၂၈၀ မဲးကး၀း လၢဖၣ်အၣ် 
ကီၢ်ဆၣ် ကဆဲးလဲၤအသး ဖဲတၢ်အိၣ်ခိးဒံးတၢ်အၢၣ်လီၤတူၢ်လိာ်လၢ ကီၢ်စၢဖှိၣ်ပဒိၣ်အဆၢကတီၢ်, မ့ၢ်ဒၣ်လဲာ်တၢ်ပာ်ဖျါလၢကီၢ်ပ 
ယီၤတၢ်ဂံၢ်ဘါကိတိာ်ခိၣ်အိၣ်ဖဲ လါမးၡး စံး၀ဲကဂ့ၢ်လိာ်ဟ့ၣ်တၢ်ပျဲန့ၣ်လီၤ.  

"ပကစးထီၣ်တၢ်တိာ်ကျဲၤ တဘျီဃီလီၤ." ကိတိာ်ခိၣ်ကျၢၢ် နါခ့ၤထွ့မၠံၣ် စံး၀ဲဖဲတၢ်ထံၣ်လိာ်သးဒီးတၢ်ကစီၣ်သန့ ကီၢ်ဒိပဒိၣ်ပတီၢ် 
တၢ်မၤအီၤဖဲ လါမ့ၤ ၂၉ သီအဆၢကတီၢ်, စံး၀ဲကီၢ်စၢဖိှၣ်ပဒိၣ် ကွၢ်ထံဆိကမိၣ်ဒံး၀ဲဘၣ်ဖၢ တၢ်တိာ်ကျဲၤလၢလီၤလၢစ့ US$2 

billion န့ၣ်လီၤ.  

ဖဲလါမးၡး ၁၄, ကီၢ်စၢဖှိၣ်ကိတိာ်ခိၣ်ဘၣ်ဃး လီမ့ၣ်အူဒီးတၢ်ဂံၢ်ဘါကိ 
တိာ်အူ၀့ခဲၤ စံးဘၣ်ကမျၢၢ်တၢ်တၢၣ်ပီၣ်သကိးတၢ်အိၣ်ဖိှၣ်လၢ တၢ်တိာ် 
ကျဲၤတၢ်တဟ့ၣ်အီၤတၢ်ပျဲဘၣ်, ဒီးတၢ်အံၤဒုးအိၣ်ထီၣ်တၢ်မုၢ်လၢ်လၢ ခိၣ ်
ဃၢၤန့ဆၢၣ်ဒီးပှၤဂ့ၢ်၀ီကရူၢ်တကယၤဘျဲၣ် လၢအဂဲၤလိာ်ထီဒါ တၢ်တိာ် 
ကျဲၤအံၤန့ၣ်လီၤ. သနာ်က့ ကီၢ်စၢဖိှၣ်ပဒိၣ် တဆဲးတဲအါထီၣ်တၢ်နီတမံၤ 
ဘၣ်ဃး တၢ်ဂံၢ်ဘါစဲးတၢ်တိာ်ကျဲၤအဂ့ၢ် ဖဲကိတိာ်ခိၣ်လံာ်တၢ်ဘိးဘၣ်ရၤ 
လီၤ၀ံၤအလီၢ်ခံလီၤ.  

တၢ်တိာ်ကျဲၤအံၤဘၣ်တၢ်ဆီၣ်ထွဲအီၤလၢ ပနံာ်တၢ်မၤသဃဲၤ Toyo 

Thai Power Myanmar Co. Ltd., လၢတၢ်ဒုးအိၣ်ထီၣ်သကိး အီၤလၢ ကီၢ်ကၠီၣ်တဲၣ် Italian-Thai Development ဒီး Japan’s 

Toyo Engineering Corp ခီပနံၣ်အဘၢၣ်စၢၤန့ၣ်လီၤ.  

 

http://www.myanmar-now.org/news/i/?id=48610128-3061-4019-b2c2-d0e2404b860e 

ကဘီသန့ဃ့ထီတၢ်တိာ်ကျဲၤ က၀ံၤဖဲလါအီးထိဘၢၣ် 
Eleven Myanmar, 7 June 2018 

၀့ၢ်တကူၣ် - တၢ်တ့ထီၣ်ကဘီသန့ဃ့ထီခံဖျၢၣ် လၢဟီၣ် က၀ီၤလၢဘၣ်တၢ်ပၢအီၤလၢ ကီၢ်ပယီၤလ့ၣ်မ့ၣ်အူကျဲ ဖဲယွါသကၠံ, တကိၤ 
မိၠၣ်သ့ၣ်မုၢ်ထီၣ်ကီၢ်ဆၣ်, ၀့ၢ်တကူၣ် က၀ံၤ၀ဲဖဲလါအီးထိဘၢၣ်, အဂ့ၢ် တၢ်လဲၤတၢ်က့ၤဒီးတၢ်ဆဲး ကျိးကိတိာ်, စံး၀ဲလီၤ.  

ကဘီသန့ဃ့ထီတၢ်တိာ်ကျဲၤ ဘၣ်တၢ်မၤထွဲထီၣ်အီၤ လၢ KM 

Terminal & Logistics Limited and Resource Group Logistics 

Co; Ltd under Build, Operate and Transfer- BOT System လီၤ. 
ခီပနံၣ်ခံဖျၢၣ်အံၤ ဘျၢလီၤစ့ အမဲရကၤဒီလၣ် ၅၀ ကကွဲၢ် လၢတၢ်တ့ 
ထီၣ်ကဘီသန့ဃ့ထီခံဖျၢၣ်အံၤန့ၣ် လီၤ.  

ကဘီသန့ဃ့ထီတဖျၢၣ်စုာ်စုာ် အီၣ်တၢ်လီၢ်အလဲၢ် ၄၀ အ့ခၢၣ်, ဒီးတၢ်စး 
ထီၣ်တ့အီၤဖဲလါအီးထိဘၢၣ် မဟိတ နံၣ်လီၤ.  

"လၢအဆၢကတီၢ်ခဲအံၤ, တၢ်တ့၀ံၤ၀ဲသဘီသန့ဃ့ထီခံဖျၢၣ် ၅၀ မျးကယၤလံလီၤ. တုၤမ့ၢ်တၢ်တ့အီၤ၀ံၤ, ကဘီသန့ကရဲၣ်ကျဲၤ 
မၤ၀ဲကန့ၢ် တၢ်၀ံဒၢတနံၤ ၃,၀၀၀ ဖျၢၣ်လီၤ." ပှၤဘၣ်မူဘၣ်ဒါလၢ တအဲၣ်ဒိးတဲဖျါအမံၤ လၢကီၢ်ပယီၤလ့ၣ်မ့ၣ်အူကျဲတဂၤစံး၀ဲ 
လီၤ.  

https://issuu.com/myanmarnewspaper/docs/6_june_18_gnlm
http://www.myanmar-now.org/news/i/?id=48610128-3061-4019-b2c2-d0e2404b860e

တုၤမ့ၢ်ကဘီသန့ဃ့ထီခံဖျၢၣ်၀ံၤဒီး, ကဘီလၢအတီတၢ်၀ံဃၢတဖၣ် ကလ့ၢ်လိၤ၀ဲလၢ သံၤလၣ်၀ၤ-ယွါသကၠံ ဆူမံၠၣ်ငဲၣ်န့ၣ်လီၤ.  

အန့ၢ်အန့ၣ်, ကဘီသန့ဃ့ထီခံဖျၢၣ် ကပာ်ကီၤ၀ဲတၢ်၀ံဒၢ ၂၀၀,၀၀၀ ဖျၢၣ်, ဒီးကမၤဘီၣ်လီၤ၀ဲကါကတံာ် လၢ၀့ၢ်တကူၣ်ခၢၣ်သး 
ဒီး သံၤလၣ်၀ၤကဘီသန့လီၤ.  

သၣ်စ့ၤမီၤ, လၢအမ့ၢ် ကီၢ်စၢဖှိၣ်ကိတိာ်ခိၣ်ဘၣ်ဃး တၢ်လဲၤတၢ်က့ၤဒီးတၢ်စဲးကျိးကိတိာ် လဲၤသမံသမိး၀ဲတၢ်တ့ထီၣ်ကဘီသန့ဃ့ 
ထီခံဖျၢၣ်အလီၢ်ဖဲ ယွါသကၠံ ဖဲလါမ့ၤ ၂၆ အနံၤလီၤ. ပှၤဘၣ်မူဘၣ်ဒါလၢခီပနံၣ်တဖၣ် ၡဲပၠးအီၤဘၣ်ဃး တၢ်မၤလၢအ၀ံၤ, 
ဒီးတၢ်ဘၣ်သုးၡဲကွံာ်ဃံၣ်ဃီဒီးဟီၣ်ခိၣ်လီၢ် ဖဲစးထီၣ်တ့ ကဘီသန့ဃ့ထီတၢ်တိာ်ကျဲၤ ဒီးတၢ်ဘျၢလီၤစ့တၢ်မၤ အဆၢကတီၢ်လီၤ.  

http://www.elevenmyanmar.com/local/14079 

ကီၢ်ပယီၤကမၤဂ့ၤထီၣ် တၢ်အုၣ်ကီၤတၢ်မၤသနၢၣ် ခီဖျိတၢ်မၤစၢၤလၢကီၢ်ယပၣ် 
Nikkei Asian Review, 8 June 2018 

ထိၣ်ကယိၣ် - ကီၢ်ပယီၤကမၤဂ့ၤထီၣ် အတၢ်အုၣ်ကီၤတၢ်မၤ အိၣ် ဒီးတၢ်ဟံးစုနဲၣ်ကျဲဒီး ပှၤကညီဂံၢ်ဘါတၢ်ဆီၣ်ထွဲလၢကီၢ်ယပၣ်, 
လၢကကွဲးလီၤပာ်လီၤ တၢ်ဘျၢဒီးတၢ်ဖိတၢ်လံၤအဂီၢ်, မုၢ်လၢ်၀ဲလၢကမၤလဲၤထီၣ်လဲၤထီဖၠါလၢန့ၢ်ဘၣ်ကဒါက့ၤအလီၢ်အိၣ်အါအံၤ 
န့ၣ်လီၤ.  

ဖဲမုၢ်လ့ၢ်ဧိၤအနံၤ, ကီၢ်ပယီၤတၢ်တိာ်ကျဲၤဒီးကျိၣ်စ့ဂ့ၢ်၀ီကိတိာ်ခိၣ် 
ခံဂၤတဂၤ, မီၣ်မီၣ်၀့ ဒိးန့ၢ်တၢ်ဆီၣ်ထွဲအဒိၣ်အအါ, လၢအပၣ် 
ဃုာ် တၢ်ဟ့ၣ်ကူၣ်ဘၣ်ဃး တၢ်ဘျၢဒီးတၢ်မၤအဂ့ၢ်အကျိၤ, လၢ 
ကီၢ်ယပၣ်ကိတိာ်ကရၢ၀ဲၤဒၢး ထံကီၢ်ကိတိာ်ခိၣ် တၤကယိၤအိၤ 
ခၠံၤ Takao Ochi ဖဲအ၀ဲဒၣ်လဲၤအိၣ်သကိး ကီၢ်ယပၣ်အဆၢက 
တီၢ်လီၤ.  

တၢ်ရဲၣ်တၢ်ကျဲၤပၣ်ဃုာ်၀ဲ, တၢ်ဟ့ၣ်ကူၣ်လၢ တၢ်ကကွဲးပာ်လီၤတၢ် 
ဘျၢလၢ တၢ်အုၣ်ကီၤခီပနံၣ်အဂီၢ် ဒ်သိးကပာ်လီၤစ့အလၢလီၢ် 

လၢတၢ်ကဘၣ်ဟ့ၣ်ထီၣ်စ့အဂီၢ်, ဃုာ်ဒီးတၢ်သ့ၣ်ညါကဘၣ်မၤတၢ်ဒ်လဲၣ် ဘၣ်ဃးတၢ်မၤဒ်န့ၣ်တဖၣ် ဒ်သိလ့ၣ်ဒီး တၢ်န့ၢ်ဘၣ်ခွဲးယာ် 
ပၢတၢ်အုၣ်ကီၤတၢ်မၤအသိးန့ၣ်လီၤ.  

https://asia.nikkei.com/Economy/Myanmar-s-insurance-sector-set-for-help-from-Japan 

ကီၢ်ြဘံးတ့ၣ် ကဆဲးဆီၣ်ထဲွဆူညါကီၢ်ပယီၤလၢ အိၣ်ဒီးဒံၣ်မိၣ်ကရဲးတံးခဲွးယာ် ဒီးစၢဖှိၣ်သးအဂီၢ်, မီၣ်သီလၢအဟး 
ထီၣ်စံး 
Myanmar Times, 8 June 2018 

ကီၢ်ြဘံးတ့ၣ် အပူၤကွံာ်အနံၣ်ခံဆံအတီၢ်ပူၤ ဆီၣ်ထွဲကီၢ်ပယီၤဒ် သိးကမ့ၢ်ထံကီၢ်လၢအစၢဖိှၣ်သး, အိၣ်ဒီးတၢ်မုာ်တၢ်ခုၣ်, ဂုာ်ထီၣ် 
ပသီထီၣ် ဒီးအိၣ်ဒီးဒံၣ်မိၣ်ကရ့ၣ်စံၣ်ခွဲး ယာ်ဆူညါအဂီၢ်, အဃိဒီး အလီၢ်တအိၣ်လၢ တၢ်ကဘၣ်နာ်လၢ ကီၢ်ယူၣ်ခ့ၣ်ကစူးကွံာ်တၢ် 
ဟ့ၣ်လီၤသး၀ဲအံၤဘၣ်, အဂ့ၢ် ကီၢ်ြဘံးတ့ၣ်မီၣ်သီလၢအဟးထီၣ် စံး၀ဲ, ဒီးသဆၣ်ထီၣ်ကမျၢၢ်လၢအသုတနာ် တၢ်ဆိကမိၣ်နါစိာ်ဒ် 
န့ၣ်သ့ၣ်တဖၣ်ဘၣ်လီၤ.  

လၢတၢ်သမံထံဒီး The Myanmar Times တၢ်ကစီၣ်ဘၣ်ထွဲတၢ်ဂ့ၢ် 
အါကလုာ်, ကိၤလၤ၀ါမီၣ်သီလၢအဟးထီၣ် Andrew Patrick က 
တိၤတၢ်လၢအအါဘၣ်ဃး တၢ်ဂ့ၢ်ကီလၢကီၢ်ပယီၤ ဘၣ်ကွၢ်ဆၢၣ်မဲာ်၀ဲ 
ဒ်အမ့ၢ်ရၢၢ်ခၢၣ်တၢ်ဂ့ၢ်ကိၢ်ဂီၤ, ယူၣ်ခ့ၣ်တၢ်မၤစၢၤတၢ်မၤ, တၢ်ဘှီဘၣ် 
မၤဂ့ၤထီၣ်မုၢ်ကျိၤ၀ဲၤကွာ် ဒီးကီၢ်ယူၣ်ခ့ၣ်ကဆဲးဆီၣ်ထွဲကီၢ်ပယီၤတၢ် 
လဲၤထီၣ်လဲၤထီဒ်လဲၣ် အဂ့ၢ်တဖၣ်လီၤ. မ့ၢ်လၢတၢ်ဆီတလဲလၢတၢ် 
ထံၣ်တၢ်ပာ်သး ဒီးတၢ်အိၣ်သးလၢထံကီၢ်အပူၤ စးထီၣ်လၢပှၤဂ့ၢ်၀ီ 
တၢ်ဂ့ၢ်ကိၢ်ဂီၤအိၣ်ထီၣ်သးဖီခိၣ်အဃိ, မီၣ်သီစံးဆၢကဒါ၀ဲ တၢ်ကူၣ် 

http://www.elevenmyanmar.com/local/14079
https://asia.nikkei.com/Economy/Myanmar-s-insurance-sector-set-for-help-from-Japan

ထီၣ်ဖးလီၤခူသူၣ်လၢပှၤစံးလၢအ ဂ့ၢ်, ဒီးၡဲလီၤတံၢ်တၢ်တဲနါစိာ်ဒီး တၢ်နၢ်ပၢၢ်ကမၣ်လၢအိၣ်ထီၣ်ဖဲတယံာ် ဒံးဘၣ်လီၤ.  

ကီၢ်ယူၣ်ခ့ၣ် ထံဂုၤကီၢ်ဂၤတၢ်လဲၤထီၣ်လဲၤထီ၀ဲၤကျိၤ Department for International Development (DFID) ဆီၣ်ထွဲတၢ်မၤ 
စၢၤတၢ်ရဲၣ်တၢ်ကျဲၤအါမံၤလၢကီၢ်ပယီၤ, တၢ်ရဲၣ်တၢ်ကျဲၤအါခါမၤတၢ်ဘၣ်ဃး တၢ်ဆီၣ်ထွဲဆီးဖ၀ဲ်လ် “software”,  ဒ်အမ့ၢ် ကျိၣ်စ့ 
တၢ်ဆိကမိၣ်ဃုာ်, တၢ်ဒုးသ့ဒုးဘၣ်ထီၣ်ပိာ်မုၣ်ပိာ်မၢၤ ဒီးတၢ်ဆီၣ်ထွဲပှၤလၢအိၣ်ဒီးတၢ်ဆါအၢ, ပှၤလၢက့ၢ်ဂီၤတလၢတပဲှၤ ဒ်န့ၣ် 
သ့ၣ်တဖၣ်လီၤ.  

https://www.mmtimes.com/news/britain-continues-support-democratic-and-unified-future-myanmar-

outgoing-envoy-says.html 

ပဒိၣ်ဘၣ်မူဘၣ်ဒါ ထံၣ်တၢ်အဂ့ၤဘၣ်ဃး ကယါကီၢ်စဲၣ်တမှံၤတၢ်ဟဲဟးတၢ်မၤအဂ့ၢ်ဆူညါ 

Myanmar Times, 8 June 2018 

တမံှၤတၢ်ဟဲဟးတၢ်မၤလၢကယါကီၢ်စဲၣ် ဂုာ်ထီၣ်ပသီထီၣ်၀ဲ ဒီးထံလီၢ်ကီၢ်ပူၤတမံှၤလၢဟဲအိၣ်သကိးကီၢ်စဲၣ် အနီၣ်ဂံၢ်အါ ထီၣ် ၉၇ 
မျးကယၤ ဒီးကီၢ်ချၢတမံှၤအါထီၣ် ၄၁ မျးကယၤအပူၤကွံာ်မ ဟိတနံၣ် မ့ထိၣ်သြတီၤဒီးနံၣ်လၢအပူၤကွံာ်တနံၣ်, အဂ့ၢ် ၂၀၁၈ 
ကယါကီၢ်စဲၣ် တၢ်ဘျၢလီၤစ့ခွဲးယာ် တၢ်ဃုထံသ့ၣ်ညါ, ပာ်ဖျါ၀ဲလီၤ.  

ဖဲ ၂၀၁၄, ကီၢ်ပူၤတမံှၤ ၁၁,၀၀၀ ဂၤဒီးကီၢ်ချၢတမံှၤ ၂,၆၀၀ ဂၤ ဟဲအိၣ်သကိး၀ဲကီၢ်စဲၣ်န့ၣ်လီၤ. ဖဲအပူၤကွံာ်မဟိတနံၣ်ကီၢ်ပူၤ 
တမံှၤအါထီၣ်တုၤ ၃၃,၀၀၀ ဂၤ ဒီးကီၢ်ချၢတမံှၤဘူးကထီၣ်ဘး ၉,၀၀၀ ဂၤလီၤ. တၢ်ဂ့ၢ်လၢ ကီၢ်စဲၣ်နီၣ်ဂံၢ်နီၣ်ဒွး၀ဲၤကျိၤ ပာ်ဖျါ၀ဲ 
လီၤ.  

အပူၤကွံာ်နီၣ်ဂံၢ်မ့ၢ်တၢ်အစှၤဒံးလီၤ. ဘၣ်ဆၣ်တုၤမ့ၢ် ကီၢ်ဆၢြတဲၤ 
လၢမဲၢ်စဲး ဒီးခူယူၤလၢမဲၣ်ဟီၣ်စီၣ် အဘၢၣ်စၢၤတၢ်အိးထီၣ်ဒီး, ကၠီၣ် 
တဲၣ်တမံှၤနီၣ်ဂံၢ်လၢကဟဲအိၣ်သကိးကယါကီၢ်စဲၣ် ကအါထီၣ်၀ဲ 
လီၤ, အူန့ၤမိအီၣ်, လၢအမ့ၢ်ပၢဆှၢရဲၣ်ကျဲၤပှၤနဲၣ်တၢ် လၢ ၉ စၢၤ 
သွဲၣ်ဂံၢ်ဘါ, လၢအမ့ၢ်တၢ်လဲၤတၢ်က့ၤဒီး တၢ်ဟးကွၢ်ကီခီပနံၣ်လၢ 
အိၣ်သူၣ်လီၤသးလၢလွဲၢ်ကီၢ်, စံးဘၣ် The Myanmar Times 

တၢ်ကစီၣ်လီၤ.  

"ကီၢ်ရ့ၣ်လွံၢ်ဘ့ၣ်လၢအပၣ်ဃုာ်မဲၣ်ဟီၣ်စီၣ် လၢအစဲဘူးဒီးကီၢ်ဆၢ 
ဟီၣ်က၀ီၤလၢကယါကီၢ်စဲၣ် အပူၤကွံာ်မဟိတနံၣ် တမံှၤဟဲဟး 

အိၣ်နွံကကွဲၢ်လီၤ. တမံှၤအါဒၣ်တက့ၢ် လဲၤဟးအိၣ်သကိးကလုာ်ဒူၣ်ဖိဒူသ၀ီ လၢအအိၣ်လၢကယါကီၢ်တကပၤလီၤ. တၢ်၀ဲန့ၣ်မ့ၢ် 
တၢ်ဂ့ၢ်လၢ ပမုၢ်လၢ်ထုးန့ၢ်တမံှၤဟးလိာ်ကွဲ ၅၀,၀၀၀ တုၤ ၁၀၀,၀၀၀  ဂၤလၢကီၢ်ကၠီၣ်တဲၣ်  ဖဲကီၢ်ဆၢြတဲၤအိးထီၣ်ခဲကၢာ်န့ၣ် 
လီၤ." အ၀ဲဒၣ်စံး.  

ကယါကီၢ်စဲၣ်ပဒိၣ် အိးထီၣ်စ့ၢ်ကီးတမံှၤတၢ်လဲၤဟးအိၣ်သကိး ကလုာ်ဒူၣ်ဆံးဒူသ၀ီ ဒ်အမ့ၢ် ထၣ်နံလၤလဲၤ ဒီး ပါပဲးလၢဒံၣ်မီစိကီၢ် 
ဆၣ်ဒီး ထ့ခိၣ်ဒီးဒီတမၣ်ကၠံ လၢြပူၤစိၤကီၢ်ဆၣ်န့ၣ်လီၤ.  

အပူၤကွံာ်တယံာ်ဘၣ်, ကယါကီၢ်စဲၣ်ပဒိၣ် ကျဲးစၢးအိးထီၣ်ကီၢ်ဆၢြတဲၤလၢ မဲၢ်စဲၤဒီးခူၤယူ၀ါ အဘၢၣ်စၢၤ လၢပှၤလဲၤတၢ်ဖိလၢ 
ထံကီၢ်ခံဘ့ၣ်အဂီၢ် လၢအဲၣ်ဒိးမ့ၢ်တ့ၢ်အစှၤကတၢၢ်ဃုသီ ဒီးတနွံလၢကီၢ်ပယီၤတခီပၤ, အဂ့ၢ် အူန့ၤစိအီၣ် စံး၀ဲလီၤ.  

ဟိၣ်ထဲလ်ဒီးတမံှၤတၢ်ဟးကသုၣ်၀ဲၤကျိၤလၢလွဲၢ်ကီၢ် ကျဲးစၢးမၤန့ၢ်တၢ်ပျဲ လၢကအိးထီၣ်တၢ်ခီကီၢ်ဆၢအလီၢ် စးထီၣ်လၢ ၂၀၁၅ 
လီၤ. ဘၣ်ဆၣ် တၢ်ဃ့ထီၣ်ဘၣ်တၢ်မၤယံာ်မၤနီၣ်မ့ၢ်လၢ ကီၢ်ဆၢဟီၣ်က၀ီၤတဖၣ် တၢ်တမၤဒံးဟီၣ်ခိၣ်ဂီၤ ဒီးကလုာ်ဒူၣ်ဖီၣ်စုက၀ဲၤ 
လၢကဘၣ်ဆဲးဒံးကီၢ်ဒီတဘ့ၣ်တၢ်ပတုာ်တၢ်ဒုးတၢ်ခးအတၢ်အၢၣ်လီၤ အိၣ်ဒံးတဒူၣ်ဒံး လၢကီၢ်စဲၣ်အပူၤအဃိလီၤ.  

ကယါကီၢ်ဆဲးစုမုၢ်ကျၢၢ် ကီၢ်ဆၢတၢ်ကူၣ်လဲၤမၤကၤတၢ်အၢၣ်လီၤဒီးကီၢ်ကၠီၣ်တဲၣ် ဘၣ်ဆၣ်တဆဲးစုမုၢ်ကျၢၢ်လၢ တၢ်နၢ်ပၢၢ်အတၢ် 
အၢၣ်လီၤလၢ တမံှၤတၢ်လဲၤဟးကသုၣ်အဂ့ၢ်န့ၣ်ဘၣ်လီၤ, အ၀ဲဒၣ်စံး.  

https://www.mmtimes.com/news/officials-optimistic-about-kayah-state-tourism-prospects.html 

https://www.mmtimes.com/news/britain-continues-support-democratic-and-unified-future-myanmar-outgoing-envoy-says.html
https://www.mmtimes.com/news/britain-continues-support-democratic-and-unified-future-myanmar-outgoing-envoy-says.html
https://www.mmtimes.com/news/officials-optimistic-about-kayah-state-tourism-prospects.html

ကိတိာ်ဒီး ကီၢ်ယပၣ်ကစးထီၣ်မၤ တနံၣ်အယံာ်ကသံၣ်အ့ကၠ့နံယၢၢ် တၢ်သိၣ်လိအလံာ်အုၣ်သး 

Myanmar Times, 11 June 2018 

ပှၤအဆိကတၢၢ်တကရူၢ်လၢ ကထီၣ်တနံၣ်အယံာ်ကသံၣ်အ့ကၠ့နံယၢၢ်တၢ်သိၣ်လိ လၢဘၣ်တၢ်မၤအီၤလၢဆူၣ်ချ့ဒီးတၢ်လိၣ်ခိၣ် 
လိၣ်ကွဲကိတိာ် မၤသကိးတၢ်ဒီးကီၢ်ယပၣ်, ဘၣ်တၢ်ဃုထၢအီၤဖဲတယံာ်ဒံးဘၣ်လီၤ.  

တနံၣ်အယံာ်တၢ်သိၣ်လိ လၢကဟ့ၣ်ဒံးဖျိမၢ်လံာ်အုၣ်သး တၢ်ကမၤအီၤဖဲကသံၣ်တၢ်သ့ၣ်ညါဖၠၣ်စိမိၤကၠိ University of Medical 

Technology, ၀့ၢ်တကူၣ်, တၢ်ဆီၣ်ထွဲလၢတၢ်သ့ၣ်ညါနၢ်ပၢၢ်တပၤလၢအိၤကၤယါမါဖၠၣ်စိမိၤကၠိ Okayama University, the 

Japan Association for Clinical Engineers and Clinical Engineering Global Promotion Foundation ကရၢတဖၣ်လီၤ.   

တၢ်သိၣ်လိဘၣ်ဃး ကသံၣ်အ့ကၠ့နံယၢၢ်တၢ်သ့ၣ်ညါ ပှၤကညီ ဂံၢထ်ံးကံၢ်စီတၢ်လဲၤထီၣ်လဲၤထီအလံာ် တၢ်စးထီၣ်သိၣ်လိအီၤ ဖဲလါ 
ယူၤ ၁ သီ, ဒီးတၢ်ဃုထၢပှၤကၠိဖိ ၁၈ ဂၤ လၢကမ့ၢ်က သံၣ်အ့ကၠ့နံယၢၢ် ပှၤဖျိထီၣ်အဆိကတၢၢ်တကရူၢ် လၢတၢ်ရဲၣ်တၢ်ကျဲၤ၀ဲအံၤ 
န့ၣ်လီၤ.  

ဖၠၣ်စိမိၤသရၣ် သ့ၤကံၤလဲၤ, လၢအမ့ၢ်၀့ၢ်တကူၣ်ဖၠၣ်စိမိၤကၠိခိၣ် စံး၀ဲ, တၢ်သိၣ်လိအံၤ ကသိၣ်လိဒုးအိၣ်ထီၣ်န့ၢ်ကသံၣ်အ့ကၠ့နံ 
ယၢၢ် ဒ်သိးကမၤလၢပဲှၤထံကီၢ်အတၢ်လိၣ်အဂီၢ်န့ၣ်လီၤ.  

"တနံၣ်အယံာ်တၢ်သိၣ်လိအံၤ ကပၣ်ဃုာ်၀ဲကသံၣ်အ့ကၠ့နံယၢၢ်တၢ်သ့တၢ်ဘၣ် ဒီးကသံၣ်တၢ်သ့ၣ်ညါနၢ်ပၢၢ် ဒ်သိးကမၤဂ့ၤထီၣ်, က 
ဘှီဘၣ် ဒီးကကွၢ်ထွဲကသံၣ်တၢ်ပီးတၢ်လီတဖၣ် လၢအပၣ်ဃုာ်တၢ်ဆါဟံၣ် တၢ်ကွၢ်ပှၤဆါဂ့ၢ်ဂီၢ်အူ၀ဲၤဒ့တဖၣ်," အဂ့ၢ် ဒီၢ်သ့ၤကံၤ 
လဲၤ, စံးဘၣ် The Myanmar Times တၢ်ကစီၣ်လီၤ.  

ပဒိၣ်ကျဲးစး၀ဲဒ်သိး ကၠိဖိလၢအထီၣ်ကသံၣ်အ့ကၠ့နံယၢၢ်တၢ်သိၣ်လိ ကဖျိထီၣ်ဒီးကသံၣ်အ့ကၠံနံယၢၢ်ဒံၣ်ကရံၣ်လံာ်အုၣ်သးလၢ ကီၢ် 
ယပၣ်, အဂ့ၢ် ဆူၣ်ချ့ဒီးတၢ်လိၣ်ခိၣ်လိၣ်ကွဲကိတိာ်ခိၣ် ဒီးက်ထၢၣ်မံၠၣ်တွ့ စံး၀ဲဖဲတၢ်အိးထီၣ်တၢ်သိၣ်လိဖဲမုၢ်ဖီဖးအနံၤ အဆၢကတီၢ် 
လီၤ.  

တုၤမ့ၢ်တၢ်သိၣ်လိ၀ံၤ, ဖၠၣ်စိမိၤကၠိကဟ့ၣ်လီၤ ကသံၣ်အ့ကၠ့နံယၢၢ်ဒံးဖျိမၢ်လံာ်အုၣ်သးန့ၣ်လီၤ.  

လၢတၢ်ဆၢကတီၢ်ယဲၢ်နံၣ်အတီၢ်ပူၤ ပှၤသ့ပှၤဘၣ်လၢကီၢ်ပယီၤဒီးကီၢ်ယပၣ် ကဟ့ၣ်တၢ်သိၣ်လိဒ်သိးကမၤထီထီၣ် ကသံၣ်အ့ကၠ့နံ 
ယၢၢ်အတၢ်သ့တၢ်ဘၣ် ခီဖျိမၤဂ့ၤထီၣ်ပှၤဟ့ၣ်တၢ်သိၣ်လိ ဒီးကၠိသရၣ်ပှၤကတိၤတၢ် ပှၤကညီဂံၢ်ထံးကံၢ်စီ လၢတၢ်ကဒုးအိၣ်ထီၣ် 
တၢ်သိၣ်လိအကျိၤအကွာ်လၢအတူၢ်ယံာ်တူၢ်ထၢ လၢကသံၣ်အ့ကၠ့နံယၢၢ်တၢ်သ့ၣ်ညါတပၤအဂီၢ်န့ၣ်လီၤ, အဂ့ၢ် ယပၣ်ထံဂုၤကီၢ် 
ဂၤတၢ်မၤသကိးတၢ်ကရၢ Japan International Cooperation Agency အတၢ်ဘိးဘၣ်ရၤလီၤအပူၤစံး၀ဲလီၤ.  

တၢ်သိၣ်လိတၢ်ကမၤအီၤကိးနံၣ်ဒဲး ဒီးကပၣ်ဃုာ်၀ဲတၢ်ကတိၤတၢ်တၢ်သိၣ်လိ ဒီးစုတၢ်မၤညီနုၢ်အကျဲ ဖဲတၢ်ဆါဟံၣ်လၢတၢ်ဃုထၢ 
အီၤတဖျၢၣ်ဖျၢၣ် လၢ၀့ၢ်တကူၣ် ဒီးကဘၣ်တၢ်ကွၢ်ထွဲအီၤလၢ ပှၤသ့ပှၤဘၣ်တဖၣ်လီၤ.  

ကီၢ်ယပၣ်ကရၢ ဒီးကိတိာ် မၤသကိးတၢ်လၢတၢ်ကမၤဒိၣ်ထီၣ်ဂ့ၤထီၣ် ကသံၣ်အ့ကၠ့နံယၢၢ် အတၢ်သ့တၢ်ဘၣ် ဒီးအဂံၢ်အဘါလၢ 
ဆူညါအဂီၢ်, စးထီၣ်လၢ ၂၀၁၆ လံၤလံၤ ဒ်သိးကမၤဂ့ၤထီၣ်တၢ်မၤအကံၢ်အစီအဂီၢ်န့ၣ်လီၤ.  

https://www.mmtimes.com/news/ministry-japan-launch-one-year-medical-engineering-diploma.html 

တီကူၢ်ဒံၣ်ကရံၣ်ခီလ့းကိၠ တၢ်ကသုးထီထီၣ်အပတီၢ်ဆူဖၠၣ်စိမိၤကိၠ 

Burma News International, 11 June 2018 

တၢ်ကူၣ်ဘၣ်ကူၣ်သ့ကိတိာ် အိၣ်ဒီးတၢ်ရဲၣ်တၢ်ကျဲၤလၢ ကသုးထီထီၣ်တီကူၢ်ဒံၣ် 
ကရံၣ်ခီလ့းကၠိ ဆူဖၠၣ်စိမိၤကၠိပတီၢ် ဖဲရၢၢ်ခၢၣ်ကီၢ်စဲၣ်လီၤ.  

"ကိတိာ်မၢပဆှၢထီၣ် တီကူၢ်ဖၠၣ်စိမိၤကၠိတၢ်ဆီလီၤပာ်လီၤအက့ၢ်အဂီၤတဘျီ 
ဃီမ့ၢ်လၢတီကူၢ်ဒံၣ်ကရံၣ်ခီလ့းကၠိ တၢ်ကသုးထီထီၣ်အပတီၢ်ဆူ ဖၠၣ်စိမိၤကၠိပ 
တီၢ်အဃိလီၤ." အဂ့ၢ် အူမံၠၣ်စွ့ၤ, လၢအမ့ၢ်တီကူၢ်ဖၠၣ်စိမိၤ ခီလ့းကၠိခိၣ်, စံး၀ဲ 

https://www.mmtimes.com/news/ministry-japan-launch-one-year-medical-engineering-diploma.html

လီၤ.  

အ၀ဲဒၣ်ဆဲးတဲဒံး၀ဲလၢ, တုၤလၢခဲအံၤဖၠၣ်စိမိၤကၠိတၢ်တသုးထီထီၣ်ဒံးအပတီၢ်လၢပဒိၣ်တၢ်မၤကျဲဘၣ်, ဒီးဒံၣ်ကရံၣ်ခီလ့းကၠိ တၢ်တ 
သုးထီထီၣ်ဒံးအပတီၢ်ဘၣ်.  

"လၢပဒိၣ်အတၢ်မၤကျဲ ဖၠၣ်စိမိၤကၠိတၢ်တသုးထီထီၣ်ဒံးအပတီၢ်ဘၣ်. တၢ်ကသုးထီထီၣ်အပတီၢ် တယံာ်ဘၣ်လီၤ. ပကဘၣ်ဆှၢ 
ထီၣ်ဖၠၣ်စိမိၤကၠိ တၢ်ကရၢကရိအက့ၢ်အဂီၤလၢအပၣ်ဃုာ် ဖၠၣ်စိမိၤကၠိအက့ၢ်အဂီၤလၢလၢပဲှၤပဲှၤန့ၣ်လီၤ. ပကဆှၢထီၣ်အီၤဖဲ မုၢ် 
ဆၣ်လၢကဟဲလီၤ. ဒံၣ်ကရံၣ်ခီလ့းကၠိ တၢ်ကဘိးဘၣ်သ့ၣ်ညါအီၤလၢအမ့ၢ်ဖၠၣ်စိမိၤကၠိ ဖဲလၢတၢ်ဆှၢထီၣ်တၢ်၀ဲအံၤ၀ံၤအခါလီၤ." 
အူမံၠၣ်စွ့ၤ, စံး၀ဲလီၤ.  

ကိတိာ်နဲၣ်လီၤ၀ဲ ဒံၣ်ကရံၣ်ခီလ့းကၠိယဲၢ်ဖျၢၣ် လၢကဆှၢထီၣ်အ၀ဲသ့ၣ်တၢ်ကရၢကရိအက့ၢ်အဂီၤ ဒ်သိးတၢ်ကသုးထီထီၣ်အ၀ဲသ့ၣ် 
ဆူဖၠၣ်စိမိၤကၠိပတီၢ်အဂီၢ်လီၤ. ဒံၣ်ကရံၣ်ခီလ့းကၠိတဖၣ်အံၤမ့ၢ်၀ဲ, ဘျံးဒံၣ်ကရံၣ်ခီလ့းကၠိ, ယ့ၤနါကၠါဒံၣ်ကရံၣ်ခီလ့းကၠိ, မဲၤဒလၤဒံၣ် 
ကရံၣ်ခီလ့းကၠိ, မိညံဒံၣ်ကရံၣ်ခီလ့းကၠိ, ဒီးတီကူၢ်ဒံၣ်ကရံၣ်ခီလ့းကၠိသ့ၣ်တဖၣ်လီၤ.  

တီကူၣ်ခီလ့းကၠိ တၢ်အိးထီၣ်အီၤဖဲလါဖ့ၤဖီအါရံၤ ၂၃, ၂၀၁၂, ဒီးဖဲလါအီးထိဘၢၣ် ၁၁, ၂၀၁၆ အဆၢကတီၢ် တၢ်သုးထီထီၣ်အပ 
တီၢ်ဆူ ဒံၣ်ကရံၣ်ခီလ့းကၠိလီၤ.  

https://www.bnionline.net/en/news/toungup-degree-college-be-upgraded-university-level 

 

ဒီကလုာ်သူၣ်ဖျးတၢ်ရဲၣ်တၢ်ကျဲၤမိၢ်ပှၢ်လၢအသီ, တၢ်မ့ၢ်မၤထွဲအီၤလၢအြကၢးအဘၣ် ကမ့ၢ်တၢ်ဆီၣ်ထဲွတၢ်ဒိၣ်ထီၣ်ထီ 
ထီၣ် 

Myanmar Times, 11 June 2018 

တၢ်သူၣ်တၢ်ဖျး, ဘုၣ်ဖီၣ် ဒီးတၢ်ဟ့ၣ်ထံကိတိာ်, ဃုာ်ဒီးတၢ်ဆီၣ်ထွဲမၤစၢၤလၢ အ့ၡၢၣ်တၢ်လဲၤထီၣ်လဲၤထီစ့တၢး Asia 

Development Bank (ADB), ဘီမုၢ်စၢဖိှၣ်ကရၢ တၢ်အီၣ်တၢ်အီဒီးတၢ်သူၣ်တၢ်ဖျးကရၢ United Nations Food and Agricultural 

Organisation (FAO) ဒီးတၢ်လုၣ်လီၣ်သးသမူဒီး တၢ်အီၣ်ကူအီလၢ တၢ်နာ်စ့တၢ်ပာ်ကီၤ Livelihoods and Food Security Trust 

Fund ဖဲမုၢ်ဖီဖးအနံၤစးထီၣ်ပာ်လီၤ၀ဲဒၣ် ကီၢ်ပယီၤတၢ်သူၣ်တၢ်ဖျးတၢ်လဲၤထီၣ်လဲၤထီတၢ်ရဲၣ်တၢ်ကျဲၤမိၢ်ပှၢ် Myanmar’s 

Agriculture Development Strategy (ADS) ဆူညါယဲၢ်နံၣ်အဂီၢ်လီၤ.  

တၢ်သူၣ်တၢ်ဖျးတၢ်လဲၤထီၣ်လဲၤထီဖီလ်စံၣ် လၢတၢ်ပာ်လီၤလၢ 
၂၀၁၆ အဖီခိၣ်, တၢ်သူၣ်တၢ်ဖျး, ဘုၣ်ဖီၣ် ဒီးတၢ်ဟ့ၣ်ထံကိတိာ်, 
ဃုာ်ဒီးတၢ်ဆီၣ်ထွဲလၢ တၢ်သူၣ်တၢ်ဖျးဒီးခိခိၣ်ဒူသ၀ီတၢ်လဲၤထီၣ် 
လဲၤထီ တၢ်ဆဲးကျိးမၤသကိးတၢ်ကရူၢ် Agricultural and Rural 

Development Coordination Group, ကွဲးပာ်လီၤ၀ဲ တၢ်သူၣ် 
တၢ်ဖျးတၢ်လဲၤထီၣ်လဲၤထီတၢ်ရဲၣ်တၢ်ကျဲၤမိၢ်ပှၢ်လၢယဲၢ်နံၣ်အဂီၢ် 
ဃုာ်ဒီးတၢ်ဘျၢလီၤစ့အတၢ်ရဲၣ်တၢ်ကျဲၤလၢဘၣ်ထွဲန့ၣ်လီၤ.   

လၢတၢ်သူၣ်တၢ်ဖျးတၢ်ရဲၣ်တၢ်ကျဲၤမိၢ်ပှၢ်အသီလၢတၢ်ပာ်လီၤအဖီ  
ခိၣ်, တၢ်ထုးထီၣ်ဒီးတၢ်ဟးထီၣ်လၢတၢ်မၤန့ၢ် လၢတၢ်သူၣ်တၢ်ဖျး ဒီးန့ဆၢၣ်ဂံၢ်ထံးကံၢ်စီသနၢၣ် တၢ်ထံၣ်န့ၢ်အီၤဒ်အမ့ၢ် 'တၢ်လၢအ 
ဒိၣ်' လီၤ. သနာက်,့ ကီၢ်ပယီၤဘၣ်ကွၢ်ဆၢၣ်မဲာ်ဒီးတၢ်ကီခဲလၢအ ပၣ်ဃုာ် ကမျၢၢ်တၢ်လိၣ်တၢ်သူၣ်လီၤပာ်လီၤလၢခိခိၣ်ဒူသ၀ီအိၣ် 
စှၤ, တၢ်ပၢဘၣ်ဟီၣ်ခိၣ်အဂ့ၢ်လၢသဘံၣ်ဘုၣ်, တၢ်သူၣ်တၢ်ဖျးတၢ် ဟးထီၣ်စှၤ ဒီးသူၣ်ဖျးတၢ်အီၣ်တၢ်ဖိတၢ်လံၤ ြပၢတၢ်အဂံၢ်အဘါစၢ် 
သ့ၣ်တဖၣ်လီၤ.  

မ့ၢ်လၢတၢ်ဂ့ၢ်ဒ်န့ၣ်အဃိ, တၢ်သူၣ်တၢ်ဖျးတၢ်လဲၤထီၣ်လဲၤထီတၢ် ရဲၣ်တၢ်ကျဲၤမိၢ်ပှၢ် အတၢ်ပညိၣ်မ့ၢ်ဒ်သိး ကနဲၣ်ပာ်လီၤတၢ်ဘျၢလီၤ 
စ့အတၢ်လိၣ်ဆိ လၢဆၢကတီၢ်ဖုၣ်ကိာ်အဂီၢ်, ဆၢကတီၢ်ဖဲဘၣ်, ဒီး လၢဆၢကတီၢ်အယံာ်အဂီၢ်န့ၣ်လီၤ.  

တၢ်ရဲၣ်တၢ်ကျဲၤမိၢ်ပှၢ် တိာ်ပာ်စ့ၢ်ကီး၀ဲလၢ ကမၤချ့ထီၣ်တၢ်ဒိၣ်ထီၣ်ထီထီၣ်လၢသနၢၣ်၀ဲအံၤအပူၤ ခီဖျိတၢ်ပၢတၢ်ြပး, တၢ်ဟးထီၣ်, 
ဒီးတၢ်ြပၢအဂံၢ်, လၢတၢ်ကဘၣ်မၤအီၤခီဖျိ တၢ်မၤသကိးတၢ်လၢပဒိၣ်, ပှၤမၤစံာ်ဖိ ဒီးပနံာ်တၢ်မၤတဖၣ်လီၤ.  

https://www.bnionline.net/en/news/toungup-degree-college-be-upgraded-university-level

လၢတၢ်ခဲလၢာ်အဖီခိၣ်, တၢ်ရဲၣ်တၢ်ကျဲၤမိၢ်ပှၢ်အတၢ်ပညိၣ်မ့ၢ် ကဆီၣ်ထွဲတၢ်ထုးဃီၤ၀ၢ်ဃီၤပှၤခဲလၢာ်, တၢ်ဆိကမိၣ်တၢ်လၢတၢ်တူၢ် 
ယံာ်တူၢ်ထၢအဂီၢ်, ဒီးတၢ်၀ံၣ်ထီၣ်သးချ့လၢ တၢ်ဆၢကတီၢ်အတၢ်ဆီတလဲ ဃုာ်ဒီးတၢ်လဲၤထီၣ်လဲၤထီလၢ နီၢ်သဘျ့တၢ်မၤသနၢၣ် 
အမူအဒါ ဒီးပှၤမၤစံာ်ဖိကရၢ လၢတၢ်ဒုးအိၣ်ထီၣ်တၢ်ဒိၣ်ထီၣ်ထီထီၣ် လၢသူၣ်ဖျးတၢ်မၤအလီၢ်အပူၤန့ၣ်လီၤ.  

တၢ်ဟ့ၣ်ကူၣ်ဟ့ၣ်ဖးဘၣ်ဃး တၢ်မၤဂ့ၤထီၣ်တၢ်ဘၣ်ထွဲလၢ ဖၠါအတၢ်သူၣ်လီၤဆီလီၤအပူၤ, တၢ်ဂ့ၢ်တၢ်ကျိၤဒီးတၢ်ဆဲးကျိး စဲးဖီက 
ဟၣ်အတၢ်သ့ၣ်ညါကျဲ တၢ်လိၣ်တၢ်သူၣ်လီၤပာ်လီၤ ဒီးတၢ်ဂံၢ်ဘါတၢ်လိၣ်တၢ်သူၣ်လီၤပာ်လီၤသ့ၣ်တဖၣ် တၢ်ဆိကမိၣ်ဃုာ်အီၤစ့ၢ် 
ကီးန့ၣ်လီၤ.  

https://www.mmtimes.com/news/new-national-agriculture-strategy-drive-growth-if-properly-

implemented.html 

တၢ်ဒုးအိၣ်ထီၣ် ကညီပနံာ်ပှၤမၤတၢ်ဖိကရၢ 

Burma News International, 11 June 2018 

ကညီပနံာ်ပှၤမၤတၢ်ဖိကရၢ တၢ်ကဒုးအိၣ်ထီၣ်အီၤဖဲလါယူၤလံ အိၣ် 
ဒီးအတၢ်ပညိၣ်လၢအမ့ၢ် ကဒုးအိၣ်ထီၣ်ကညီသးစၢ်ပနံာ်ပှၤ မၤတၢ်ဖိ, 
အဂ့ၢ် ၀့ၢ်တကူၣ်ကီၢ်ဒိၣ်ကညီလံာ်လဲၢ်ဒီးတၢ်ဆဲးတၢ် လၤကမံးတံာ် 
Karen Literature and Culture Committee (KLCC), လၢအရဲၣ် 
ကျဲၤတၢ်ဒုးအိၣ်ထီၣ် ကညီပနံာ်ပှၤမၤတၢ်ဖိ ကရၢ, စံး၀ဲလီၤ.  

၀့ၢ်တကူၣ်ကီၢ်ဒိၣ် ကညီလံာ်လဲၢ်ဒီးတၢ်ဆဲးတၢ်လၤကမံးတံာ် နဲၢ်ရွဲၣ်သ 
ဃဲၤ - ၁ စီၤဘိၤဘိၤ၀ဲမီၣ် စံး၀ဲလၢကညီပနံၤပှၤမၤတၢ်ဖိကရၢတၢ်က 
ဒုးအိၣ်ထီၣ်အီၤလၢကညီပနံာ်ပှၤမၤတၢ်ဖိလၢကီၢ်ဒီတဘ့ၣ်, ဒီးအဆိ 
ကတၢၢ်တၢ်ကဒုးအိၣ်ထီၣ်အီၤဖဲ၀့ၢ်တကူၣ်ကီၢ်ဒိၣ် အိၣ်ဒီးကညီပနံာ်ပှၤမၤတၢ်ဖိလၢအမၤတၢ်ကဲထီၣ်လိၣ်ထီၣ်, ဒီးကညီသးစၢ်ပနံာ် 
ပှၤမၤတၢ်ဖိလၢ အအူတရံးမၤပနံာ်တၢ်မၤလၢအ ဆံးဒီးဖဲြကၢးဖဲဘၣ် small and medium enterprises (SME) ဖဲ၀့ၢ်တကူၣ်ကီၢ် 
ဒိၣ်အပူၤန့ၣ်လီၤ.  

"ကရၢ၀ဲအံၤကပၣ်ဃုာ်၀ဲ ပနံာ်ပှၤမၤတၢ်ဖိ ဒီးသးစၢ်ပနံာ်ပှၤမၤတၢ်ဖိတဖၣ်လီၤ. တၢ်ရဲၣ်တၢ်ကျဲၤအိၣ်လၢ တၢ်ကဒုးအိၣ်ထီၣ်က 
ညီပနံာ်ပှၤမၤတၢ်ဖိကရၢ လၢထံကီၢ်ဒီတဘ့ၣ် ခီဖျိတၢ်စဲဘူးဃုာ်ပနံာ်ပှၤမာ်တၢ်ဖိခံကလုာ်အံၤ, အိၣ်ဒီးတၢ်ပညိၣ်လၢကဒုးအိၣ်ထီၣ် 
ကညီသးစၢ်ပနံာ်ပှၤမၤတၢ်ဖိန့ၣ်လီၤ. တၢ်ပာ်လီၤလံတၢ်ရဲၣ်တၢ်ကျဲၤလၢ တၢ်ကဒုးအိၣ်ထီၣ်ကရၢအဆိကတၢၢ်လၢ၀့ၢ်တကူၣ် ခီဖျိ 
တၢ်ပာ်ဖိှၣ်ဃုာ် ကညီပနံာ်ပှၤမၤတၢ်ဖိလၢ၀့ၢ်တကူၣ်န့ၣ်လီၤ.," အ၀ဲဒၣ်စံးဘၣ် ကညီတၢ်ကစီၣ်လီၢ်ခၢၣ်သး ဖဲလါယူၤ ၈ သီလီၤ.  

ပှၤကရၢကရိတၢ်တဖၣ်စံး၀ဲ အ၀ဲသ့ၣ်ကျဲးစၢးပာ်ဖိှၣ်ကညီပနံာ်ပှၤမၤတၢ်ဖိ လၢအသ့အဘၣ်လၢတၢ်မၤညၣ်တၢ်မၤ, တၢ်သူၣ်တၢ်ဖျး 
တၢ်မၤ, ဒီးပနံာ်တၢ်မၤလၢအဂၤ ဒ်သိးကတီခိၣ်ရိၣ်မဲ တၢ်ဒုးအိၣ်ထီၣ်ကညီပနံာ်ပှၤမၤတၢ်ဖိကရၢအဂီၢ်လီၤ.  

"တၢ်တဆဲးကျိးဒီးပခီပနံၣ်ဒံးဘၣ်. ယဆီၣ်ထွဲတၢ်ဒုးအိၣ်ထီၣ် ကညီပနံာ်ပှၤမၤတၢ်ဖိကရၢလီၤ. မ့ၢ်တၢ်လၢအလိၣ်လီၤ. အဒိ, ပမ့ၢ် 
အိၣ်ဒီးတၢ်ရၢကရိဒီး မ့ၢ်တၢ်ညီဒိၣ်တက့ၢ်လၢ ပကကၤတၢ်လၢထံလီၢ်ကီၢ်ပူၤမ့ၢ်ဂ့ၤ, ဒီးလၢထံဂုၤကီၢ်ဂၤမ့ၢ်ဂ့ၤလီၤ." စီၤဟိၤၡ့, လၢ 
အမ့ၢ်ပှၤနဲၣ်တၢ်လၢ ကညီအံခိၣ်ခီပနံၣ်, စံးဘၣ်ကညီတၢ်ကစီၣ်လီၢ်ခၢၣ်သး, ဖဲလါယူၤ ၉ သီလီၤ.  

ဖဲ၀့ၢ်တကူၣ်ကီၢ်ဒိၣ် ကညီလံာ်လဲၢ်ဒီးတၢ်ဆဲးတၢ်လၤကမံးတံာ်တၢ်အိၣ်ဖိှၣ် လၢတၢ်မၤအီၤဖဲ၀့ၢ်တကူၣ် လါယူၤ ၈ သီဟါခီအဆၢက 
တီၢ်, ကညီကလုာ်ဂ့ၢ်၀ီကိတိာ်ခိၣ် နီၢ်ပါသ့ၤစၤမိၠ, သဆၣ်ထီၣ်ကီၢ်ဒိၣ်တၢ်ကရၢကရိ ဒ်သိးကဆဲးကျိးကညီပနံာ်ပှၤမၤတၢ်ဖိလၢ ကီၢ် 
ဆၣ်တဖၣ်စုာ်စုာ် ဒ်သိးတၢ်ကဒုးအိၣ်ထီၣ် ကညီပနံာ်ပှၤမၤတၢ်ဖိကရၢအဂီၢ်န့ၣ်လီၤ.  

လၢ၀့ၢ်တကူၣ်ကီၢ်ဒိၣ်အပူၤ လၢကညီလံာ်လဲၢ်ဒီးတၢ်ဆဲးတၢ်လၤကမံးတံာ်လၢကီၢ်ဆၣ်ပတီၢ် တၢ်ဒုးအိၣ်ထီၣ်မုၢ်ကျိၤ၀ဲၤကွာ်ကမံး 
တံာ်ဆံးတဖၣ်, ဒီးလၢကညီလံာ်လဲၢ်ဒီးတၢ်ဆဲးတၢ်လၤကမံးတံာ် ကီၢ်ဒိၣ်ပတီၢ်, အတၢ်ပညိၣ်အိၣ်လၢ ကမၤသကိးတၢ်တပူၤဃီဒီး 
ကညီသးစၢ်ပနံာ်ပှၤမၤတၢ်ဖိကရူၢ် ဒီးကညီပနံာ်ပှၤမၤတၢ်ဖိကရၢလၢဆူညါ, အဂ့ၢ် ပှၤဘၣ်မူဘၣ်ဒါလၢ ကညီလံာ်လဲၢ်ဒီးတၢ်ဆဲး 
တၢ်လၤကမံးတံာ် ကီၢ်ဒိၣ်ပတီၢ်, စံး၀ဲလီၤ.  

https://www.bnionline.net/en/news/karen-entrepreneurs-association-be-established 

https://www.mmtimes.com/news/new-national-agriculture-strategy-drive-growth-if-properly-implemented.html
https://www.mmtimes.com/news/new-national-agriculture-strategy-drive-growth-if-properly-implemented.html
https://www.bnionline.net/en/news/karen-entrepreneurs-association-be-established

အပူၤကွံာ်တလါ, ကိတိာ်ဘၣ်ဃးပှၤမၤတၢ်ဖိ, တၢ်နုာ်လီၤဟးထီၣ်ထံလီၢ်ကီၢ်ပူၤ ဒီးပှၤနီၣ်ဂံၢ်စရီ, ဆှၢပှၤမၤတၢ်ဖိ 
၂၃,၀၀၀ ဂၤဆူကီၢ်ခံွဘ့ၣ် 

The Global New Light of Myanmar, 12 June 2018 

ကိတိာ်ဘၣ်ဃးပှၤမၤတၢ်ဖိ, တၢ်နုာ်လီၤဟးထီၣ်ထံလီၢ်ကီၢ်ပူၤ ဒီးပှၤနီၣ်ဂံၢ်စရီ Ministry of Labour, Immigration and 

Population (MOLIP), ဆှၢကီၢ်ပူၤပှၤမၤတၢ်ဖိခဲလၢာ် ၂၃,၂၀၃ ဂၤဆူကီၢ်ခွံဘ့ၣ်လၢအမ့ၢ်, မလ့ၡါ, စံၣ်ကဖိ, ခိၣ်ရံယါကလံၤထံး, 
ကီၢ်ကၠီၣ်တဲၣ်, ယပၣ်, UAE, ယၤဒ့ၣ်, ကၤထၤ ဒီးမကီထံကီၢ်တဖၣ် ဖဲလါမ့ၤန့ၣ်လီၤ.  

အပူၤကွံၤတလါါ, ကီၢ်ပယီၤပှၤသုးလီၢ်သုးကျဲအါဒၣ်တက့ၢ် လဲၤဆူကီၢ်ကၠီၣ်တဲၣ်လီၤ. ကီၢ်ပယီၤသုးလီၢ်ပှၤမၤတၢ်ဖိ လဲၤဆူမလ့ၡါ 
ခိၣ်ရံယါကလံၤထံး ဒီးကီၢ်ယပၣ် ဒ်သိးကဃုဖံးဃုမၤလၢအဖိးဒီးသဲစးအဂီၢ်လီၤ.  

ပှၤမၤတၢ်ဖိကိတိာ် ဒုးအိၣ်ထီၣ်စ့ၢ်ကီးတၢ်မၤအခွဲးအယာ် ခီဖျိလီယဲၤသန့ Labour Exchange Management System ဖဲပှၤမၤ 
တၢ်ဖိ၀ဲၤဒၢးတဖၣ်လီၤ. ဖဲလါမ့ၤအပူၤ, တၢ်ဒုးအိၣ်ထီၣ်တၢ်မၤအခွဲးအယာ်လၢပှၤ ၁၃,၀၉၆ ဂၤအဂီၢ် လၢကီၢ်ဒိၣ်ဒီးကီၢ်စဲၣ်ခဲလၢာ် 
လၢထံကီၢ်ဒီတဘ့ၣ်, တၢ်မၤ ၅၁၈ ခါလၢပဒိၣ်တၢ်မၤသနၢၣ် ဒီးတၢ်မၤ ၁၂,၅၇၈ ခါလၢနီၢ်သဘျ့တၢ်မၤသနၢၣ်န့ၣ်လီၤ.  

ပှၤမၤတၢ်ဖိကိတိာ် ကျဲးစၢးဒုးအိၣ်အါထီၣ်တၢ်မၤစ့ၢ်ကီး ဒီးဆှၢကီၢ်ပယီၤပှၤသုးလီၢ်သုးကျဲလၢဖိးသဲစး ဆူကီၢ်ချၢထံကီၢ်တဖၣ်လီၤ.  

https://issuu.com/myanmarnewspaper/docs/12_june_18_gnlm 

စ့တၢ်မၤစၢၤလၢ ပှၤတ၀ၢတၢ်သ့ထီၣ်ဘၣ်ထီၣ်အဂီၢ် ကကဲဘျုးလၢကမျၢၢ်အဂီၢ် လၢကီၢ်ပယီၤမုၢ်ထီၣ်ကလံၤထံး 

Mizzima, 15 June 2018 

စ့တၢ်ဆီၣ်ထွဲလၢတၢ်အလိၣ်ဒိၣ်လွံၢ်ခါအဂီၢ် တၢ်ဟ့ၣ်လီၤပှၤမၤတၢ်တိာ် ကျဲၤကရၢတဖၣ် လၢကညီဒီးမိၣ်ကီၢ်စဲၣ်, ဒ်အမ့ၢ် USAID 

ဆီၣ်ထွဲ တၢ် ဟ့ၣ်ဂံၢ်ဟ့ၣ်ဘါ ကမျၢၢ်တၢ်သ့ထီၣ်ဘၣ်ထီၣ်အဂီၢ်တၢ်တိာ်ကျဲၤ လၢကီၢ်ပ ယီၤမုၢ်ထီၣ်ကလံၤထံး Advancing 

Community Empowerment in Southeastern Myanmar project န့ၣ်လီၤ, အဂ့ၢ် လံာ်ဘိးဘၣ်ရၤ လီၤတဘ့ၣ်အပူၤ 
စံး၀ဲလီၤ. ကရၢလၢဒိးန့ၢ်စ့တၢ်ဆီၣ်ထွဲတဖၣ်မ့ၢ်၀ဲ က ညီဆူၣ်ချ့မၤစၢၤ၀ဲၤကျိၤ ဒီးကညီကလုာ် ဆူၣ်ချ့ကရၢပာ်ဖိှၣ်, ဟီၣ်ခိၣ်ဒီဘ့ၣ် 
တၢ်အိၣ်ဘူးအိၣ်တံၢ် ကီၢ်ကၠီၣ်တဲၣ်ကရၢ, မဲၢ်တီတၢ်ဆါဟံၣ်, ဒီး မိၣ်ကလုာ်ဆူၣ်ချ့ကမံးတံာ် သ့ၣ်တဖၣ်လီၤ. တၢ်ဟ့ၣ်ဟ့ၣ်ဟ့ၣ်ဘါ 
က မျၢၢ်တၢ်သ့ထီၣ်ဘၣ်ထီၣ်အဂီၢ်တၢ်တိာ်ကျဲၤ ဘၣ်တၢ်ဆီၣ်ထွဲအီၤကျိၣ်စ့လၢ ကီၢ်အမဲရကၤထံဂုၤကီၢ်ဂၤတၢ်လဲၤထီၣ်လဲၤထီ 
ကရၢ United States Agency for International Development (USAID) လီၤ.  

စ့တၢ်ဆီၣ်ထွဲလၢ တၢ်လိၣ်ဒိၣ်လွံၢ်ခါအဂီၢ် ကဟ့ၣ်ဂံၢ်ဟ့ၣ်ဘါဆူၣ်ချ့တၢ် 
ကွၢ်ထွဲတၢ်လိၣ် လၢအလိၣ်လၢပှၤတ၀ၢလၢအဖီှၣ်အယာ်အဂီၢ် ဃုာ်ဒီး 
ကီၢ်ပူၤပှၤလီၢ်အိၣ်ကမှံ, ပိာ်မုၣ်အိၣ်ဒီးဟုးသး, ဒီးဖိသၣ်လၢသးနံၣ်ယဲၢ် 
နံၣ်ဖီလာ် ဖဲကီၢ်ကၠီၣ်တဲၣ်-ကီၢ်ပယီၤကီၢ်ဆၢအလီၢ် ဒီးဒူသ၀ီလၢတၢ်လဲၤ 
တုၤတညီဘၣ်တဖၣ်အဂီၢ်လီၤ.  

စ့တၢ်မၤစၢၤတဖၣ်အံၤတၢ်ဟ့ၣ်လီၤအီၤ ဖဲလါဖ့ၤဖီအါရံၤတၢ်ဆဲးစုမုၢ် 
ကျၢၢ် လၢပှၤဒိးန့ၢ်စ့တၢ်ဆီၣ်ထွဲလၢတၢ်လိၣ်ဒိၣ်အဂီၢ် ဖဲလွဲၢ်ကီၢ် ကယါ/ 
ကရနံၣ်ကီၢ်စဲၣ် ဒ်သိးကဆီၣ်ထွဲကရၢလၢမၤတၢ်ဘၣ်ဃး ဒူသ၀ီတၢ်လဲၤ 

ထီၣ်လဲၤထီတၢ်လိၣ်ဆိ လၢကီၢ်ပယီၤမုၢ်ထီၣ်ကလံၤ ထံးတၢ်လီၢ်တဖၣ် ၀ံၤအလီၢ်ခံလီၤ. တၢ်ဟ့ၣ်လီၤတၢ်လိၣ်ဒိၣ် စ့တၢ်ဆီၣ်ထွဲခဲ 
လၢာ်ဃိးခါ, ဒီးပှၤလၢကဘၣ်ဘျးလၢတၢ်မၤအဃိ တၢ် တယာ်၀ဲကအိၣ် ၅၀၀,၀၀၀ ဂၤ လၢဆူၣ်ချ့, ကူၣ်သ့, တၢ်လုၢ်အီၣ်သးသမူ 
ဒီးမုၣ်ခွါ ဒီးသးစၢ် တၢ်မၤသနၢၣ်တဖၣ်လီၤ.  

လၢတၢ်တိာ်ကျဲၤ၀ဲအံၤအဖီလာ် တၢ်ကတူၢ်လိာ်တၢ်ပတံထီၣ်လၢစ့တၢ်မၤစၢၤအဂီၢ်လၢခံတဘျီ ကမ့ၢ်၀ဲဖဲလါယူၤလံလီၤ. စ့တၢ်မၤ 
စၢၤအခွဲးအယာ်၀ဲအံၤကဆီၣ်ထွဲ၀ဲ တၢ်မၤဘၣ်ဃးတၢ်အိၣ်ဆူၣ်အိၣ်ချ့ ဒီးတၢ်ကူၣ်ဘၣ်ကူၣ်သ့ လၢကလုာ်ဒူၣ်ပၢဆှၢဟီၣ်က၀ီၤအ 
ပူၤ ဒီးဟီၣ်က၀ီၤလၢတၢ်ပၢဆှၢဃါဃုာ်ဒီး ပဒိၣ်တဖၣ် လၢကီၢ်ပယီၤမုၢ်ထီၣ်ကလံၤထံးတပၤန့ၣ်လီၤ. လၢတၢ်ဟ့ၣ်ထီၣ်တၢ်ဆီၣ်ထွဲ 
မၤစၢၤတၢ်မၤအမဲာ်ညါ, ကရၢလၢအမၤန့ၢ်စ့တၢ်ဆီၣ်ထွဲတဖၣ် ကမၤသကိးတၢ်ဒီးတၢ်တိာ်ကျဲၤကရၢကရၢဖိတဖၣ် ဒ်သိးကဆီၣ် 
ထွဲတၢ်လိၣ်အါထီၣ် ဒီးတၢ်တူၢ်မူဒါလၢပှၤတ၀ၢအပူၤ, လၢကမၤဂ့ၤထီၣ် တၢ်ထုးဖှိၣ်ဂၢ်ဖိှၣ်ပှၤလၢ မ့တမ့ၢ် ကရူၢ်လၢတၢ်လဲၤကပာ် 
အီၤ, ဒီးဃုကျဲဒ်သိးကဆဲးဆီၣ်ထွဲကူၣ်သ့ ဒီးဆူၣ်ချ့တလိၣ်တဖၣ် လၢပှၤတ၀ၢပူၤအဂီၢ်န့ၣ်လီၤ.  

https://issuu.com/myanmarnewspaper/docs/12_june_18_gnlm

တၢ်ဆီၣ်ထွဲကမျၢၢ်တၢ်သ့ထီၣ်ဘၣ်ထီၣ်အဂီၢ်တၢ်တိာ်ကျဲၤ မ့ၢ်ယဲၢ်နံၣ်တၢ်တိာ်ကျဲၤ, စ့လီၤလၢ ၄၈ ကကွဲၢ်ဒီလၣ်, ဒီးဘၣ်တၢ်တူၢ်လၢာ် 
အီၤလၢ USAID ဒီးဘၣ်တၢ်မၤကဲထီၣ်အီၤလၢ Pact ကရၢအိၣ်ဒီးတၢ်မၤသကိးဃုာ်တၢ်လၢ Community Partners 

International, Mercy Corps, and Save the Children International ကရၢသ့ၣ်တဖၣ်လီၤ. တၢ်တိာ်ကျဲၤအံၤ ကမၤသကိး 
တၢ်စ့ၢ်ကီးဒီး ကီၢ်ပူၤဒီးဟီၣ်က၀ီၤတၢ်ကရၢကရိ, ပှၤဟ့ၣ်ထီၣ်တၢ်ဆီၣ်ထွဲမၤစၢၤ, ဒီးပှၤဂုၤပှၤဂၤသ့ၣ်တဖၣ် လၢပှၤတ၀ၢတၢ်လိၣ် 
ဆိတၢ်လဲၤထီၣ်လဲၤထီအဂီၢ်လီၤ. ဟီၣ်က၀ီၤလၢတၢ်တိာ်ကျဲၤ မုၢ်လၢ်တုၤ၀ဲတဖၣ်မ့ၢ် ကယါ/ကရနံၣ်ကီၢ်စဲၣ်, ကညီကီၢ်စဲၣ်, မိၣ်ကီၢ် 
စဲၣ်, ကလံၤထံးယိၤဒိၣ်ကီၢ်စဲၣ်, မုၢ်ထီၣ်ပကိကီၢ်ဒိၣ်, ဒီး ကလံၤစိးတနီသရံၣ်ကီၢ်ဒိၣ် သ့ၣ်တဖၣ်လီၤ.  

http://www.mizzima.com/news-domestic/community-empowerment-grants-benefit-people-southeastern-
myanmar 

 

သဲစးဒီး တၢ်ပၢတၢ်ြပး  

ဘျီၣ်ဒိၣ်ခၢၣ်စး ဃ့ထီၣ်ကီၢ်စဲၣ်ပဒိၣ်လၢ ကထုးထီၣ်ဟ့ၣ်လီၤဟံၣ်ဒူၣ်စရီ ဒီးထံဖိကီၢ်ဖိလံာ်အုၣ်သးခး NRCs လၢကမိၣ် 
ကလုာ်ဒူၣ်အဂီၢ် 
Mon News Agency, 1 June 2018 

ဘျီၣ်ဒိၣ်ခၢၣ်စးလၢ မိၣ်ကီၢ်စဲၣ်ဘျီၣ်ဒိၣ် စံး၀ဲ, ကလုာ်ဒူၣ်ကမျၢၢ်လၢမိၣ် ကီၢ်စဲၣ် ၡူအ၀ဲသ့ၣ်အခွဲးအယာ်မ့ၢ်လၢ ဟံၣ်ဒူၣ်စရီတအိၣ်အ 
ဃိဒီး, ထံဖိကီၢ်ဖိလံာ်အုၣ်သးခးတအိၣ်အဃိလီၤ (NRCs).  

အ၀ဲဒၣ်စံး၀ဲလၢ ကလုာ်ဒူၣ်ကမျၢၢ်တဖၣ် အိၣ်ြပံအိၣ်ြပါလၢတၢ်လီၢ်အ ယံၤ, ဖဲတၢ်ဆဲးကျိးဒီးတၢ်လဲၤတၢ်က့ၤအကျဲ တညီတဘှါအ 
လီၢ် ဖဲဟီၣ်က၀ီၤတဖၣ် တၢ်ပာ်ပနီၣ်ဒ်အမ့ၢ် အလွဲၢ်သူဒီးဃး လၢအပူၤကွံၤ န့ၣ်လီၤ.  

 "ဖိသၣ်သ့ၣ်တဖၣ်အံၤ မၤလိတၢ်လၢဖၠၣ်စိမိၤကၠိဒီး မၤန့ၢ်တၢ်မၤအခွဲး အယာ်သ့ ထဲလၢအ၀ဲသ့ၣ်မ့အိၣ်ဒီး ထံဖိကီၢ်ဖိလံာ်အုၣ်သး 
ခးန့ၣ်လီၤ. ဖိသၣ်သ့ၣ်တဖၣ်အံၤ ဘၣ်ကွၢ်ဆၢၣ်မဲာ်ဒီးတၢ်ကီတၢ်ခဲအါမံၤ မ့ၢ်လၢအ ၀ဲသ့ၣ်မိပါဒီးဖံဖုတဖၣ် တအိၣ်ဒီးဟံၣ်ဒူၣ်စရီဒီး 
ထံဖိကီၢ်ဖိလံာ်အုၣ်သး ခးအဃိလီၤ." ဒီၢ်ခဲခဲလဲၣ်, စံး၀ဲလီၤ.  

အ၀ဲဒၣ်ၡဲပၠး၀ဲလၢ တၢ်ကူၣ်ဘၣ်ကူၣ်သ့ဒီးတၢ်အိၣ်ဆူၣ်အိၣ်ချ့သနၢၣ် 
ကဘၣ်လဲၤထီၣ်လဲၤထီလၢတၢ်လီၢ်လၢအယံၤတဖၣ်အံၤ မ့ၢ်လၢကီၢ် 
စဲၣ်လဲၤထီၣ်လဲၤထီ၀ဲ ဖဲတၢ်မၤန့ၢ်တၢ်မုာ်တၢ်ခုၣ်၀ံၤအလီၢ်ခံအဃိလီၤ. 
ဖိသၣ်တဖၣ်လိၣ်ဘၣ် အိၣ်ဖျဲၣ်တၢ်မၤနီၣ်မၤဃါ လၢ ကအိၣ်ကၠိအဂီၢ်, 
ဒီးတၢ်ကဘၣ်ပၢနုာ်အ၀ဲသ့ၣ်လၢဟံၣ်ဒူၣ်စရီအပူၤ ဒ်သိးကပတံထီၣ် 
မၤန့ၢ်ထံဖိကီၢ်ဖိလံာ်အုၣ်သးခး ကသ့အဂီၢ် လီၤ.   

လၢတၢ်စံးဆၢကဒါက့ၤတၢ်သံကွၢ်, မိၣ်ကီၢ်စဲၣ်ကိတိာ်ခိၣ်ဘၣ်ဃး တၢ် 
တိာ်ကျဲၤ, ကျိၣ်စ့, တၢ်နုာ်လီၤဟးထီၣ်ထံလီၢ်ကီၢ်ပူၤ ဒီးပှၤ နီၣ်ဂံၢ်စရီကိတိာ်, အူ၀ိၤနၣ်ကၠီၣ်, စံး၀ဲလၢကီၢ်စဲၣ်ပဒိၣ် ထုးထီၣ်ဟ့ၣ် 
လီၤထံဖိကီၢ်ဖိလံာ်အုၣ်သးတသ့, ပှၤမ့ၢ်တအိၣ်ဒီးဟံၣ်ဒူၣ်စရီ ဘၣ်လီၤ.  

"ဒ်သိးတၢ်ကထုးထီၣ်ဟ့ၣ်လီၤ ထံဖိကီၢ်ဖိလံာ်အုၣ်သးခး လၢပကီၢ်စဲၣ်ပူၤကသ့အဂီၢ်, အဆိကတၢၢ် အ၀ဲသ့ၣ်ကဘၣ်အိၣ်ဒီးဟံၣ်ဒူၣ် 
စရီလီၤ. ဟံၣ်ဒူၣ်စရီမ့အိၣ်မးဒီး တၢ်ထုးထီၣ်ဟ့ၣ်လီၤထံဖိကီၢ်ဖိလံာ်အုၣ်သးခးသ့လီၤ. တၢ်သ့ၣ်တဖၣ်အံၤမ့တအိၣ်ဘၣ်ဒီး ပကီၢ် 
စဲၣ်ထုးထီၣ်ဟ့ၣ်လီၤထံဖိကီၢ်ဖိလံာ်အုၣ်သးခးတသ့ဘၣ်. ပမၤတၢ်၀ဲအံၤသ့ဖဲလၢ တၢ်မ့ၢ်ဘှီဘၣ်က့ၤတၢ်သိၣ်တၢ်သီ ဒီးတၢ်မၤကျဲ 
လၢဘၣ်ထွဲစုာ်စုာ်သ့ၣ်တဖၣ်, အဃိဒီးထဲလၢကီၢ်စၢဖိှၣ်ပတီၢ် ဆၢတဲာ်တၢ်၀ဲအံၤသ့လီၤ." အူ၀ိၣ်နၣ်ကၠီၣ်, စံး၀ဲလီၤ.  

အ၀ဲဆဲးတဲကဒီး၀ဲလၢ ထဲလၢအ၀ဲဒၣ်အ၀ဲၤကျိၤဧိၤ ထုးထီၣ်ဟ့ၣ်လီၤဟံၣ်ဒူၣ်စရီတသ့ဘၣ်, အကဘၣ်မၤသကိးတၢ်ဒီး ၀ဲၤကျိၤ 
ဘၣ်ထွဲစုာ်စုာ် ဒီးမၤအီၤဒ်အလီၤပလိာ်ဒီးတၢ်သိၣ်တၢ်သီလၢအိၣ်ပာ်အသိးလီၤ. ဒ်တၢ်သိၣ်တၢ်သီလၢအိၣ်ပာ်, တၢ်ဘျၢဘၣ်ထွဲ ဒီး 
တၢ်မၤကျဲတဖၣ်အဖီခိၣ်, တၢ်ထုးထီၣ်ဟ့ၣ်လီၤထံဖိကီၢ်ဖိလံာ်အုၣ်သးခးသ့ ထဲလၢတၢ်ထုးထီၣ်ဟ့ၣ်လီၤဟံၣ်ဒူၣ်စရီ၀ံၤအလီၢ်ခံ 
လီၤ.  

လၢမိၣ်ကီၢ်စဲၣ်အပူၤ ပှၤကညီလၢသးနံၣ်အိၣ်အနံၣ်တဆံအဖီခိၣ် ခဲလၢာ်အိၣ်၀ဲ ၄၆၉, ၆၂၁ ဂၤလၢတအိၣ်ဒီးထံဖိကီၢ်ဖိလံာ်အုၣ် 
သးခး မ့ၢ်ဒၣ်လဲာ်အ၀ဲသ့ၣ်မံၤအိၣ်ကွဲးအသး လၢဟံၣ်ဒူၣ်စရီအပူၤလီၤ. အ၀ဲသ့ၣ်မ့ၢ်ထံကီၢ်အပှၤနီၣ်ဂံၢ် ၂၈.၅ မျးကယၤ, ဒ် ၂၀၁၄ 
ဖးဖီမုၢ်တၢ်ပာ်ဖျါအိၣ်၀ဲအသိးလီၤ.  

http://www.mizzima.com/news-domestic/community-empowerment-grants-benefit-people-southeastern-myanmar
http://www.mizzima.com/news-domestic/community-empowerment-grants-benefit-people-southeastern-myanmar

http://monnews.org/2018/06/01/mp-asks-state-govt-to-issue-household-registrations-nrcs-to-ethnic-people-
in-mon-state/ 

 
တၢ်ဆဲးစုမုၢ်ကျၢၢ် တၢ်အၢၣ်လီၤ ၁၉ ခါ, လီၤလၢစ့ ၅၀ ကကဲွၢ်ဒီလၣ်, လၢဒီကလုာ်တၢ်ထုးထီၣ်တၢ်ဂံၢ်ဘါတၢ်တိာ်ကျဲၤ 
အဂီၢ် 

Eleven Myanmar, 8 June 2018 

တၢ်ဆဲးစုမုၢ်ကျၢၢ် တၢ်အၢၣ်လီၤ ၁၉ ခါ, လီၤလၢစ့ ၅၀ ကကွဲၢ်ဒီလၣ် လၢဒီကလုာ်တၢ်ထုးထီၣ်တၢ်ဂံၢ်ဘါတၢ်တိာ်ကျဲၤအဂီၢ်, တၢ်က 
မၤထွဲထီၣ်အီၤခီဖျိစ့ဒုးလိၢ်လၢဟီၣ်ခိၣ်ဒီဘ့ၣ်စ့တၢး World Bank, အဂ့ၢ် လီမ့ၣ်အူဒီးတၢ်ဂံၢ်ဘါကိတိာ်စံး၀ဲလီၤ.  

ခီဖျိတၢ်တိာ်ကျဲၤအဃိ, သ၀ီအဖျၢၣ် ၅,၀၀၀ လၢကီၢ်ဒိၣ်ဒီးကီၢ်စဲၣ် ၁၄ ဘ့ၣ်လၢကီၢ်ပယီၤ ကန့ၢ်ဘၣ်လီမ့ၣ်အူလီၤ.  

တၢ်အၢၣ်လီၤဆဲးစုမုၢ်ကျၢၢ် တၢ်ပှ့ၤတၢ်ခီထရဲး ဒီးတၢ်ဟ့ၣ်ကူၣ်ဟ့ၣ်ဖးတၢ်မၤတၢ်အၢၣ်လီၤ ဒီးခီပနံၣ်လၢအမၤန့ၢ်ထဲဒၢၣ်တဖၣ် ဖဲလါ 
ယူၤ ၆ သီလီၤ.  

ဖဲနံၤအ၀ဲန့ၣ်, တၢ်ဆဲးတၢ်အၢၣ်လီၤခဲလၢာ် ၁၉ ခါ, လီၤလၢစ့ ၅၀.၀၃၆ ကကွဲၢ်ဒီလၣ်, ပၣ်ဃုာ်ခီထရဲးလၢတၢ်ပှ့ၤ insulators ဒီး 
တၢ်ပီးတၢ်လီလၢဘၣ်ထွဲတဖၣ်လီၤလၢစ့ ၆.၁၉၅ ကကွဲၢ်ဒီလၣ်, ခီထရဲးလၢတၢ်ပှ့ၤ transformer ဒီး line accessories အဂီၢ်, လီၤ 
လၢစ့ ၁၈.၈၁၀ ကကွဲၢ်ဒီလၣ်, ခီထရဲးလၢတၢ်ပှ့ၤထးစတံလ် ဒီးတၢ်လၢအလိၣ်လီၤလၢစ့ ၁၅.၁၁၄ ကကွဲၢ်ဒီလၣ်, ခီထရဲးလၢတၢ် 
ပှ့ၤခီခရံးတၢၣ်လီၤလၢစ့  ၆,၁၈၂ ကကွဲၢ်ကၠး ဒီးခီထရဲးလၢ ပှၤဟ့ၣ်ကူၣ်တၢ်အတၢ်မၤအဂီၢ် လီၤလၢစ့ ၃.၈၅၉ ကကွဲၢ်ဒီလၣ် ဒီး 
၂,၀၃၅ ကကွဲၢ်ကၠးလီၤ.  

http://www.elevenmyanmar.com/business/14089 

 

SMIDB စ့တၢးကဟ့ၣ်လိၢ်စ့ ၉.၆၃ ဘ့လယၢၢ်ကၠး လၢ SMEs ပနံာ်တၢ်မၤအဂီၢ် 

Eleven Myanmar, 10 June 2018 

အဆံးဒီးဖဲြကၢးစဲးဖီကဟၣ်တၢ်လဲၤထီၣ်လဲၤထီစ့တၢး Small and Medium Industrial Development Bank (SMIDB) ဒုးလိၢ်စ့ 
၉.၆၃ ဘ့လယၢၢ်ကၠး လၢအဆံးဒီးဖဲြကၢးပနံာ်တၢ်မၤလၢထံကီၢ်ဒီတဘ့ၣ်အဂီၢ်, အဂ့ၢ် SMIDB စ့တၢးပၢဆှၢတၢ်ခိၣ်ကျၢၢ် ဒီးက်ထၢၣ် 
စ့ၤယၤညိၣ်, စံး၀ဲလီၤ.  

SMIDB စ့တၢးဟ့ၣ်လိၢ်စ့လၢ ပနံာ်တၢ်မၤအဆံးဒီးဖဲြကၢးအဂီၢ် လၢကျဲခံဘိ, စ့ဒုးလိၢ်လၢအလိၣ်တၢ်ဖိတၢ်လံၤတၢ်အုၣ်ကီၤ ဒီးစ့ဒုး 
လိၢ်လၢတလိၣ်တၢ်ဖိတၢ်လံၤတၢ်အုၣ်ကီၤလီၤ.  

"SMIDB ဟ့ၣ်ဒုးလိၢ်စ့ ၆၃၀ ကကွဲၢ်ကၠးလၢ ပနံာ်တၢ်မၤအဆံးဒီးဖဲြကၢး ၃၀ ဖျၢၣ်, လၢတအိၣ်ဒီးတၢ်ဖိတၢ်လံၤတၢ်အုၣ်ကီၤ, ဒီးစ့ 
ဒုးလိၢ် ၉၀ ဘ့လယၢၢ်ကၠး လၢအအိၣ်ဒီးတၢ်ဖိတၢ်လံၤတၢ်အုၣ်ကီၤန့ၣ်လီၤ." အဂ့ၢ် ဒီးက်ထၢၣ် စ့ၤယၤညိၣ်, စံး၀ဲလီၤ.  

လၢအပူၤကွံာ် SMIDB ဒုးလိၢ်စ့လၢစဲးဖီကဟၣ်ခီပနံၣ်, ဘုစဲး, သိစဲး, တၢ်တ့ထံပလီ, တၢ်ထုးထီၣ်တၢ်ကူတၢ်ကၤစဲး, တၢ်ထုးထီၣ် 
ကသံၣ်စဲး, တၢ်အီၣ်စဲး ဒီးလုၣ်စဲးသ့ၣ်တဖၣ်လီၤ.  

SMIDB စ့တၢးစ့ဒုးလိၢ်အါဒၣ်တက့ၢ်လဲၤဆူ စဲးဖီကဟၣ်တၢ်မၤ ဒီးဘုစဲး, အဂ့ၢ် တၢ်အိၣ်ဖိှၣ်လၢ ကီၢ်ပယီၤကီၢ်စၢဖိှၣ် တၢ်ကူၣ်လဲၤ 
မၤကၤ ဒီးစဲးဖီကဟၣ်ကရၢ တၢ်မၤအီၤဖဲမဟိတနံၣ် လါဒံၣ်စ့ဘၢၣ် ၂၃ သီ, ပာ်ဖျါ၀ဲလီၤ.  

ဒ်စရီလၢတၢ်ထၢန့ၢ်ဖဲ လါဒံၣ်စ့ဘၢၣ် ၂၀၁၇ အသိး, SMIDB ဒုးလိၢ် ၈,၄၉၉ ကကွဲၢ်ကၠးဆူ စဲးဖီကဟၣ်တၢ်မၤ ၁၇၀ ခါ, ၄,၇၀၀ က 
ကွဲၢ်ကၠးဆူ ဘုစဲး ၁၃၆ ဖျၢၣ်, ၁,၃၀၀၀ ကကွဲၢ်ကၠးဆူ သိစဲး ၃၉ ဖျၢၣ်, ဒီး ၉၀၀ ကကွဲၢ်ကၠးဆူ သ့ၣ်စဲး ၃၀ ဖျၢၣ်, ၆၇၅ ကကွဲၢ်ကၠးဆူ 
တၢ်တ့ထံပလီစဲး ၈ ဖျၢၣ်, ၃၁၅ ကကွဲၢ်ကၠးဆူ တၢ်ကူတၢ်ကၤစဲး ၅ ဖျၢၣ်, ၅၀ ကကွဲၢ်ကၠးဆူ ကသံၣ်ခီပနံၣ်တဖျၢၣ်, ၂,၀၀၀ ကကွဲၢ် 
ကၠးဆူ နီၢ်ကစၢ်တၢ်မၤ ၂၀ ခါ, ၁,၉၀၀ ကကွဲၢ်ကၠးဆူ တၢ်အီၣ်စဲး ၃၂ ဖျၢၣ်, ဒီး ၃၀၅ ကကွဲၢ်ကၠးဆူ လုၣ်စဲး ၁၀ ဖျၢၣ်န့ၣ်လီၤ.  

http://www.elevenmyanmar.com/business/14100 

ပှၤဆွံတၢ်ဖးအမံၤစရီလၢ လါနိၣ်၀့ဘၢၣ် ၃ သီ တၢ်ဃုထၢဖိအဂီၢ်, တၢ်ကဘိးဘၣ်သ့ၣ်ညါခဲကၢာ်တလါအခီၣ်ထံး 

Eleven Myanmar, 11 June 2018 

http://monnews.org/2018/06/01/mp-asks-state-govt-to-issue-household-registrations-nrcs-to-ethnic-people-in-mon-state/
http://monnews.org/2018/06/01/mp-asks-state-govt-to-issue-household-registrations-nrcs-to-ethnic-people-in-mon-state/

ပှၤဆွံတၢ်ဖးအမံၤစရီ လၢတၢ်ဃုထၢဖိလၢကဟဲအဂီၢ် တၢ်ကဘိးဘၣ်သ့ၣ်ညါဖဲလါယူၤလံအခီၣ်ထံးတနွံ, အဂ့ၢ် ကီၢ်စၢဖိှၣ်တၢ်ဃု 
ထၢခီမၡ့ၣ်ကရၢဖိ, မံၠၣ်နဲၣ်, စံးဘၣ် Daily Eleven တၢ်ကစီၣ်လီၤ.  

တၢ်ဖးလီၢ်ဘျီၣ်ဒိၣ်လီၢ်ဆ့ၣ်နီၤလီၤဟိ ၁၃ ဖျၢၣ်လၢကီၢ်ပယီၤဒီတဘ့ၣ်အကျါ, ၁၂ ဖျၢၣ်အဂီၢ်တၢ်မၤ၀ံၤပှၤဆွံတၢ်ဖးအမံၤစရီ, ထ ဲ
လၢမၠ့ခၠဲၣ်ကီၢ်ဆၣ် ပှၤဆွံတၢ်ဖးနီၢ်ဂံၢ် ၂၀၀,၀၀၀ အမံၤစရီဧိၤ တၢ်မၤအီၤတ၀ံၤဒံးဘၣ်လီၤ. ဒ် ၂၀၁၅ ကီၢ်ဒီတဘ့ၣ်တၢ်ဃုထၢ ပှၤ 
နီၣ်ဂံၢ်စရီတၢ်ပာ်ဖျါအသိး, မၠ့ခၠဲၣ်ကီၢ်ဆၣ်, မါတလ့ကီၢ်ဒိၣ်အပူၤ ပှၤဆွံတၢ်ဖးန့ၢ်အိၣ်၀ဲ ၂၁၁,၀၄၃ ဂၤလီၤ.  

ကီၢ်စၢဖှိၣ်တၢ်ဃုထၢခီမၡ့ၣ် ဘိးဘၣ်သ့ၣ်ညါ၀ဲလၢ တၢ်ဃုထၢဖိတၢ်ကမၤအီၤဖဲလါအီးထိဘၢၣ် ၃ သီတနံၣ်အံၤလီၤ. တၢ်စးထီၣ်ထၢ 
ဖိှၣ်ပှၤဆွံတၢ်ဖးနီၣ်ဂံၢ်စရီ ဖဲလါအ့ြဖ့ၣ် ၁၉ သီလီၤ.  

တၢ်ဖးလီၢ်လီၢ်ဆ့ၣ်နီၤအိၣ်ကလီလၢတၢ်ဃုထၢဖိအဂီၢ်မ့ၢ်၀ဲ, ကဲၤပၤလဲၣ်, တၤမွ့ၤ ဒီးမၠ့ခၠဲၤ လၢဘျီၣ်ဒိၣ်လာ်ခီအဂီၢ်, မံၠၣ်ကၠံနါတၢ်ဖး 
လီၢ်နီၣ်ဂံၢ် (၂) လၢဘျီၣ်ဒိၣ်ထးခီအဂီၢ်, ဒီးမတူၤပံၤ, တၤမူ, အိၣ်ကွ့ၤ, သဘဲၣ်ကၠ့, ယ့ၤသၤဒီၤ, မ့ဘူ, စ့ၣ်ကဲ, ဒီးယိၤဒိၣ်ကလုာ်တၢ် 
ဖးလီၢ် လၢကီၢ်ဒိၣ်ဒီးကဲၢ်စဲၣ်ဘျီၣ်ဒိၣ်အဂီၢ်လီၤ.  

ဖဲ ၂၀၁၅ ထံကီၢ်ဒီဘ့ၣ်တၢ်ဃုထၢအဆၢကတီၢ်, ပှၤဆွံတၢ်ဖးအနီၣ်ဂံၢ်အိၣ် ၁၁,၄၈၄ ဂၤလၢကဲၤပၤလဲၣ်တၢ်ဖးအလီၢ်, ၃၅,၁၆၅ ဂၤ 
လၢလဲၣ်ခၠၤ, ၉၂,၉၈၇ ဂၤလၢတၤမွ့ၤ, ၁၇၈,၅၇၉ ဂၤလၢကခၠ့ၣ်ကီၢ်စဲၣ်တၢ်ဖး (၂), ၁၆,၄၄၅ ဂၤလၢတမူ, ၅၅,၂၄၉ ဂၤလၢအိၣ် 
ကွ့ၤ, ၄၇,၆၃၃ ဂၤလၢသဘဲၣ်ကၠ့, ၃၉,၅၉၉ ဂၤလၢယိၤဒိၣ်ကလုာ်တၢ်ဖးလီၢ်, ၆၆,၀၂၉ ဂၤလၢမ့ဘူ, ဒီးစှၤကထိဂၤလၢ စ့ၣ်ကဲ 
တၢ်ဖးလီၢ်တဖၣ်လီၤ.  

http://www.elevenmyanmar.com/politics/14107  

မိၣ်ကီၢ်စဲၣ်ဘျီၣ်ဒိၣ် ပာ်ဂၢၢ်ပာ်ကျၢၤ ထိၣ်ဒ့ၣ်ဟ့သၤထူ လၢလီၢ်ခံအလဲွၢ်ဂီၤဖီၣ်ခိၣ် ဒ်အမ့ၢ်မိၣ်ကီၢ်စဲၣ်နီၢ်တယၢ် 

Mon News International, 8 June 2018 

မိၣ်ကီၢ်စဲၣ်ပာ်ဂၢၢ်ပာ်ကျၢၤနီၢ်တယၢ် လၢအိၣ်ဒီးထိၣ်ဒ့ၣ်ဟ့သၤထူ လၢ လီၢ်ခံအလီၢ်ဂီၤအဖီခိၣ် လၢတအိၣ်ဒီးတၢ်ကွဲးနီတမံၤ ဒ်အမ့ၢ် 
မိၣ်ကီၢ်စဲၣ် နီၢ်တယၢ်အသိး, ဖဲလါယူၤ ၈ သီလီၤ.  

ဖဲဘျီၣ်ဒိၣ်အိၣ်ဖိှၣ် လၢမိၣ်ကီၢ်စဲၣ်ဘျီၣ်ဒိၣ်ပူၤအဆၢကတီၢ်, ခၢၣ်စးတဖၣ် တၢၣ်ပီၣ်သကိး၀ဲတၢ်ဂ့ၢ် လၢကမျၢၢ်ဟ့ၣ်တၢ်ဖးအါအဖီခိၣ် 
ခီဖျိတၢ်ကစဲၣ် ကျဲန့ၣ်လီၤ.  

မိၣ်ကီၢ်စဲၣ်ကိတိာ်ခိၣ်ကျၢၢ် မၢ၀ဲကီၢ်စဲၣ်ဘျီၣ်ဒိၣ်လၢ ကပာ်ဂၢၢ်ပာ်ကျၢၤနီၢ် 
တယၢ်လၢ အိၣ်ဒီးထိၣ်ဒ့ၣ်ဟ့သၤထူလၢ လီၢ်ခံအလွဲၢ်ဂီၤဖီခိၣ် ဒ်အမ့ၢ်မိၣ် 
ကီၢ်စဲၣ်နီၢ်တယၢ်, မ့ၢ်လၢတၢ်အံၤဘၣ်တၢ်ဆီၣ်ထွဲအီၤလၢကမျၢၢ်အဃိန့ၣ် 
လီၤ.  

အ၀ဲဒၣ်စံး၀ဲလၢ ကဟံးမူဒါလၢတၢ်ဆီၣ်ထွဲဒီးတၢ်ထီဒါလၢအိၣ်ထီၣ် ခီဖျိ 
နီၢ်တယၢ်န့ၣ်လီၤ.  

နီၢ်တယၢ်လၢတၢ်ပာ်ဂၢၢ်ပာ်ကျၢၤ အထီအိၣ်၀ဲ ၆ ပ့ၣ်, ဒီးအဒီၣ်ဃီၤအိၣ်၀ဲ ၄ ပ့ၣ်လီၤ. လီၢ်ခံအလွဲၢ်မ့ၢ်အဂီၤ ဒီးထိၣ်ဒ့ၣ်ဟ့သၤထူအ 
ဖါအိၣ်လၢနီၢ်တယၢ်ခၢၣ်သးလီၤ.  

https://www.bnionline.net/en/news/mon-state-hluttaw-approves-picture-golden-hamsa-red-background-

mon-state-flag 

 

ဟီၣ်ခိၣ်ကပံာ် ဒီးတၢ်စုလီၢ်ခီၣ်ခိၣ် 

ကညီဒီကလုာ်စၢဖှိၣ်ကရၢ တၢ်သူၣ်တၢ်ဖျး၀ဲၤကျိၤ ဆၢတဲာ်၀ဲလၢကထိၣ်ဟီၣ်ခိၣ်, ဘှါၡဲတၢ်တဲာ်လိာ်ဃိလိာ် ဘၣ်ဃး 
ဟီၣ်ခိၣ်တၢ်ဂ့ၢ် ဒ်အမ့ၢ်တၢ်မၤလၢတၢ်ကဘၣ်မၤဆိ 
Karen News, 4 June 2018 

http://www.elevenmyanmar.com/politics/14107
https://www.bnionline.net/en/news/mon-state-hluttaw-approves-picture-golden-hamsa-red-background-mon-state-flag
https://www.bnionline.net/en/news/mon-state-hluttaw-approves-picture-golden-hamsa-red-background-mon-state-flag

ကညီဒီကလုာ်စၢဖိှၣ်ကရၢ တၢ်သူၣ်တၢ်ဖျး၀ဲၤကျိၤ ကမၤစၢၤကမျၢၢ်ဒ် သိးကမၤန့ၢ်တၢ်ပၢဘၣ်ဟီၣ်ခိၣ်ကပံာ်အခွဲးအယာ် ဒီးဘှါၡဲ 
ဟီၣ်ခိၣ်ကပံာ်အတၢ်ဂ့ၢ်ကီ လၢအိၣ်ထီၣ်လၢဟီၣ်က၀ီၤဃါဃုာ်အကျါ လၢတနံၣ်အတီၢ်ပူၤ, ဒ်အမ့ၢ်တၢ်မၤလၢတၢ်ကဘၣ်မၤဆိအီၤ 
တခါန့ၣ်လီၤ.  

၀ဲၤကျိၤမၤတၢ်ဆၢတဲာ် ဖဲ ၁၂ ၀ီတ၀ီနံၣ်ကတၢၢ်တၢ်အိၣ်ဖိှၣ်, တၢ်မၤအီၤဖဲ 
ကျိၣ်ယီၢ်ထၣ်, ဖၣ်အၣ်ကီၢ်ရ့ၣ် ဖဲလါမ့ၤ ၃၀ လီၤ.  

ကမျၢၢ်လၢအိၣ်လၢကညီဒီကလုာ်စၢဖိှၣ်ကရၢဟီၣ်က၀ီၤပူၤတဖၣ် ဃ့ထီၣ် 
ကညီဒီကလုာ်စၢဖိှၣ်ကရၢလၢ ကဟဲထိၣ်ဟီၣ်ခိၣ်ဒ်သိး အ၀ဲသ့ၣ်ကမၤန့ၢ် 
တၢ်ပၢဘၣ်ဟီၣ်ခိၣ်ခွဲးယာ်အဂီၢ်လီၤ.  

ပဒိၣ်စီၤလ့လ့, လၢအမ့ၢ်ကညီဒီကလုာ်စၢဖိှၣ်ကရၢ သူၣ်ဖျး၀ဲၤကျိၤနဲၢ်ရွဲၣ်, 
စံး၀ဲလၢတၢ်ကွၢ်ဆၢညါလိာ်သးကအိၣ်ထီၣ် လၢကီၢ်ပဒိၣ် ဒီးကညီဒီကလုာ် 
စၢဖိှၣ်ကရၢအဘၢၣ်စၢၤ ဘၣ်ဃးဟီၣ်ခိၣ်တၢ်ဂ့ၢ်လၢအိၣ်လၢ ကီၢ်ပဒိၣ်ဒီးကညီဒီကလုာ်စၢဖိှၣ်ကရၢတၢ်ပၢသဃဲၤ အဖီလာ်တဖၣ်  
လီၤ. 

ဟီၣ်ခိၣ်တၢ်ဂ့ၢ်ကီအါဒၣ်တက့ၢ် ကဲထီၣ်အသးလၢကညီဒီကလုာ်စၢဖိှၣ်ကရၢ ဖၣ်အၣ်ကီၢ်ရ့ၣ်, ဒူပျၤယၤကီၢ်ရ့ၣ်, ဒီးဒူသထူၣ်ကီၢ်ရ့ၣ် 
တဖၣ်, ဒီးတၢ်တဲအါလိာ်သးဘၣ်ဃးဟီၣ်ခိၣ်တၢ်ဂ့ၢ် အိၣ်ထီၣ်လၢဟီၣ်က၀ီၤသ၀ီဖိကဒဲကဒဲအကျါ, မ့ၢ်လၢဟီၣ်ခိၣ်ဘၣ်တၢ်ထိၣ်အီၤ 
လၢ ကီၢ်ပဒိၣ်အဃိလီၤ. ဖဲ၀ဲၤကျိၤကျဲးစၢးဘှါၡဲတၢ်ဂ့ၢ်အခါ, တၢ်တဲဘၣ်အ၀ဲသ့ၣ်လၢ ကီၢ်ပဒိၣ်ပိာ်ထွဲ တၢ်ကလုၢ်လၢတၢ်ဖီခိၣ်န့ၣ် 
လီၤ.  

စးထီၣ်လၢ ၂၀၁၃ လံၤလံၤ, ကညီဒီကလုာ်စၢဖိှၣ်ကရၢ တၢ်သူၣ်တၢ်ဖျး၀ဲၤကျိၤ မၤတၢ်ဆဲးလီၤဟီၣ်ခိၣ်မံၤသၣ် ဒီးတၢ်ထိၣ်ဟီၣ်ခိၣ် 
လၢကညီကီၢ်စဲၣ်အပူၤ ဒီးကညီဟီၣ်က၀ီၤလၢအဂၤတဖၣ် လၢအတၢ်ပၢဖီလာ်န့ၣ်လီၤ.  

http://karennews.org/2018/06/knu-agricultural-department-decide-to-prioritize-measuring-land-solving-land-

disputes/ 

 

တၢ်မုာ်တၢ်ခုၣ် ဒီးတၢ်ဃူလိာ်ဖိးလိာ်က့ၤ 

 
ကီၢ်ပဒိၣ်, ကီၢ်ပယီၤသုးမုၢ်ဒိၣ်, ဒီးကရူၢ်ဆဲးတၢ်ပတုာ်တၢ်ဒုးတၢ်ခးအတၢ်အၢၣ်လီၤတဖၣ် ထံၣ်လိာ်အသး ဘၣ်ဃးတၢ် 
မုာ်တၢ်ခုၣ်တၢ်မၤကျဲတၢ်ကီတၢ်ခဲ 
Myanmar Times, 31 May 2018 

ကမျၢၢ်ဒီးသုးပဒိၣ်ခိၣ်နၢ်တဖၣ် ထံၣ်လိာ်အသးဒီး ကလုာ်ဒူၣ်ဖီၣ်စုက၀ဲၤကရူၢ်အဖု ၁၀ ခၢၣ်စးတဖၣ် လၢအဆဲးစုမုၢ်ကျၢၢ်ကီၢ်ဒီတ 
ဘ့ၣ်တၢ်ပတုာ်တၢ်ဒုး တၢ်ခးအတၢ်အၢၣ်လီၤ Nationwide Ceasefire Agreement (NCA) ဖဲန့ၢ် ပံၠၣ်ဒီၣ်, မုၢ်ပျဲၤအနံၤ, 
ဒ်သိးကဘှါၡဲထံရူၢ်ကီၢ်သဲးတၢ်ဂ့ၢ်ကီ လၢဘၣ်ထွဲဒီးတၢ် မုာ်တၢ်ခုၣ်တၢ်မၤကျဲလၢအလဲၤအသး, အဂ့ၢ် ကရူၢ်ဆဲး တၢ်မုာ်တၢ်ခုၣ်တၢ် 
အၢၣ်လီၤ ခိၣ်နၢ်အကျါတဂၤ, စံး၀ဲလီၤ.  

အူနဲၤဟဲၤသၤ, လၢအမ့ၢ်မိၣ်ကီၢ်သီပၣ်တံၣ် ပှၤပၢၤလီၢ်ဆ့ၣ်နီၤခံဂၤတဂၤ, စံး၀ဲလၢတၢ်မၤတၢ်ထံၣ်လိာ်အိၣ်အိၣ်သကိး ဒ်သိးတၢ်က 
တၢၣ်ပီၣ်သကိး မုၢ်ဆ့ၣ်မုၢ်ဂီၤတၢ်အၢၣ်လီၤ လၢတၢ်မၤန့ၢ်ဖဲတၢ်မုာ်တၢ်ခုၣ်အကျဲ ပှၤပၢဆှၢတၢ်ကရူၢ် Peace Process Steering 

Team (PPST) တၢ်အိၣ်ဖိှၣ် ဖဲ၀့ၢ်ကံၣ်မဲတနွံအံၤခီၣ်ထံးန့ၣ်လီၤ. ကရူၢ်၀ဲအံၤပၣ်ဃုာ်၀ဲ ခိၣ်နၢ်ဒိၣ်ထီလၢ ကရူၢ်ဆဲးတၢ်ပတုာ်တၢ်ဒုး 
တၢ်ခးတၢ်အၢၣ် လီၤအကျါလီၤ.  

"လၢခံသီအတီၢ်ပူၤတၢ်အိၣ်ဖိှၣ် ပထံၣ်န့ၢ်တၢ်ဘှါၡဲကျဲလၢပကျါ, ဒီးဖဲပထံၣ်ဒီးကီၢ်ပဒိၣ်ဒီးကီၢ်သုးမုၢ်ဒိၣ်ခၢၣ်စး လၢမုၢ်ဆ့ၣ်မုၢ်ဂီၤကျဲအ 
ဆၢကတီၢ် ပကဃုန့ၢ်တၢ်ဘှါၡဲအကျဲန့ၣ်လီၤ." နဲၤဟဲၤသၤ, စံး၀ဲလီၤ.  

http://karennews.org/2018/06/knu-agricultural-department-decide-to-prioritize-measuring-land-solving-land-disputes/
http://karennews.org/2018/06/knu-agricultural-department-decide-to-prioritize-measuring-land-solving-land-disputes/

တၢ်ဂ့ၢ်အဂၤလၢတၢ်ကဘၣ်ဘှါၡဲဒံး လၢတၢ်မုာ်တၢ်ခုၣ်တၢ်တၢၣ်ပီၣ်သကိးအပူၤမ့ၢ်၀ဲ တၢ်ကဘၣ်ပျၢ်ကွံာ်စုက၀ဲၤပှၤဒုးတၢ်ဖိ, တၢ်ပာ် 
လီၤစုက၀ဲၤ, ဒီးတၢ်ဃုန့ၢ်ဆီလီၤက့ၤ အပူၤကွံာ်စုက၀ဲၤပှၤဒုးတၢ်ဖိတဖၣ်အလီၢ်အကျဲ လၢထံကီၢ်တၢ်ဘံၣ်တၢ်ဘၢသုးအကျါန့ၣ် 
လီၤ.  

မုၢ်ပျဲၤအနံၤတၢ်အိၣ်ဖိှၣ်အတၢ်ပညိၣ်မ့ၢ် တၢ်ကတီၤသးဒ်သိး တၢ်စံးကတိၤကလဲၤသးဘျ့ဘျ့ဆှီဆှီလၢ ၂၁ ယၤဖိှၣ်ပ့ၢ်လိၢ်တၢ်အိၣ် 
ဖိှၣ်သၢဘျီတဘျီအဂီၢ်, လၢတၢ်ကမၤ၀ဲခဲကၢာ်တလါ မ့တမ့ၢ် လါယူၤလံအပူၤလီၤ.  

https://www.mmtimes.com/news/government-tatmadaw-nca-signatories-meet-peace-process-problems.html 

 

၂၁ ယၤဖိှၣ်ပ့ၢ်လိၢ်တၢ်အိၣ်ဖှိၣ်သၢဘျီတဘျီ တၢ်ကစံးကတိၤ တၢ်ဘီှဘၣ်မၤဂ့ၤထီၣ် တၢ်ဘံၣ်တၢ်ဘၢသနၢၣ် 

Mizzima, 5 June 2018 

ခိၣ်နၢ်လၢကလုာ်ဒူၣ်ဖီၣ်စုက၀ဲၤကရၢတဖၣ်စံး၀ဲ, ၂၁ ယၤဖိှၣ်ပ့ၢ်လိၢ်တၢ်အိၣ်ဖိှၣ်သၢ ဘျီတဘျီလၢကဟဲ တၢ်ကစံးကတိၤသကိး 
တၢ်ဘှီဘၣ်မၤဂ့ၤထီၣ် တၢ်ဘံၣ်တၢ် ဘၢသနၢၣ်အဂ့ၢ်လီၤ.  

လၢ ၂၁ ယၤဖိှၣ်ပ့ၢ်လိၢ်တၢ်အိၣ်ဖိှၣ်သၢဘျီတဘျီအပူၤ တၢ်ဂ့ၢ်မိၢ်ပှၢ်အိၣ်၀ဲ 
ယဲၢ်ထံၣ် လၢတၢ်ကစံးကတိၤသကိးအီၤန့ၣ်လီၤ. တၢ်ဂ့ၢ်သ့ၣ်တဖၣ်အံၤ 
မ့ၢ၀ဲ်, ထံရူၢ်ကီၢ်သဲး, မုၢ်ကျိၤ၀ဲၤကွာ်, ပှၤဂ့ၢ်၀ီ, တၢ်ဘံၣ်တၢ်ဘၢ, ဒီးဟီၣ်ခိၣ် 
ကပံာ်ဒီး န့ဆၢၣ်ခိၣ်ဃၢၤတၢ် ဂ့ၢသ့်ၣ်တဖၣ်လီၤ. အပူၤကွံာ်တၢ်အိၣ်ဖိှၣ်, 
တၢ်တစံးကတိၤ တၢ်ဘံၣ်တၢ်ဘၢသနၢၣ် အဂ့ၢ်န့ၣ်ဘၣ်.  

ဖဲတၢ်အိၣ်ဖိှၣ်ခံဘျီတဘျီအဆၢကတီၢ်, ကီၢ်ပယီၤသုးမုၢ်ဒိၣ်, ကလုာ်ဒူၣ် 
ဖီၣ်စုက၀ဲၤကရၢ, ဒီးထံရူၢ်ကီၢ်သဲးပၣ်တံၣ်တဖၣ် တၢ်သးတလီၤပလိာ် 
အိၣ်လၢ တၢ်ဘံၣ်တၢ်ဘၢသနၢၣ်အဂ့ၢ်, ဒီးတၢ်ဂ့ၢ်အံၤ တၢ်သုး နံၤသုးသီ၀ဲ 

တၢ်ကစံးကတိၤအီၤဆူညါတၢ်အိၣ်ဖိှၣ်လၢခံတ ဘျီန့ၣ်လီၤ.  

http://www.mizzima.com/news-domestic/third-session-21st-century-panglong-conference-will-discuss-
security-sector-reform 

တၢ်မုာ်တၢ်ခုၣ်တၢ်မၤကျဲ အိၣ်လၢကီၢ်ပယီၤသုးမုၢ်ဒိၣ်အစုပူၤလၢာ်လၢာ်ဆ့ဆ့, ကညီကရူၢ်စံး 
The Irrawaddy, 6 June 2018 

၀့ၢ်တကူၣ် - ကမျၢၢ်ပဒိၣ် အစိကမီၤတအိၣ်နီတမံၤလၢ တၢ်မုာ်တၢ်ခုၣ်တၢ်မၤကျဲအပူၤဘၣ်, ဒီးတၢ်ဆၢတဲာ်ခဲလၢာ် လၢဘၣ်ထွဲဒီး 
တၢ်ဘံၣ်တၢ်ဘၢလၢကီၢ်ပူၤ ဆဲးဒိးသန့ၤထီၣ်သးလၢာ်လၢာ်ဆ့ ဆ့လၢကီၢ်ပယီၤသုးမုၢ်အဖီခိၣ်, မ့ၢ်တၢ်အိၣ်သးလၢအမၤဟးဂီၤ တၢ် 
ကျဲးစၢးမၤကတၢၢ်တၢ်ထီဒုၣ်ဒါ, အဂ့ၢ် ကညီပှၤတ၀ၢကရူၢ် ခိၣ်နၢ်လၢအဘၣ်ထွဲဒီး ကညီဒီကလုာ်စၢဖိှၣ်ကရၢ, စံး၀ဲလီၤ.  

လၢအတၢ်ပဲာ်ထံနီၤဖးကဘျံးပာ်လွံၢ်ဘ့ၣ်အလံာ် ဘၣ်ဃးတၢ်မုာ် 
တၢ်ခုၣ်ကျဲ, လၢတၢ်စဲးကျံးထုးထီၣ်ဖဲလါမ့ၤကတၢၢ်အပူၤ, ကရူၢ် 
ဘၣ်ယိၣ်တၢ်လၢကညီဒီကလုာ်စၢဖိှၣ်ကရၢအဂီၢ် KNU 

Concerned Group ပာ်ဖျါ၀ဲတၢ်လၢအထံၣ် ဒ်အမ့ၢ်ကီၢ်ပယီၤ 
သုးမုၢ်ပၢၤတၢ်ခဲလၢာ်လၢတၢ်မုာ်တၢ်ခုၣ်တၢ်မၤကျဲ, ဒီးစံး၀ဲထံကီၢ် 
ပှၤကူၣ်လိာ်တၢ် ဒီၢ်အီၣ်ဆါစူးကၠံၣ် ဒီးအပဒိၣ် အစိကမီၤတအိၣ် 
လၢကမၤတၢ်ဒီး ကလုာ်ဒူၣ်ဖီၣ်စုက၀ဲၤကရၢ, ဒ်သိးကမၤန့ၢ်တၢ် 
မုာ်တၢ်ခုၣ်အဂီၢ်ဘၣ်လီၤ.  

ကရူၢ်၀ဲအံၤပၣ်ဃုာ်၀ဲ ခဲအံၤဒီးအပူၤကွံာ်ကညီဒီကလုာ်စၢဖိှၣ်ကရၢခိၣ်နၢ်တဖၣ်, ဘၣ်ဆၣ်တၢ်တပာ်အီၤဒ် အမ့ၢ်တၢ်ကရၢကရိအ 
ပှၤအသိးလၢၤဘၣ်. ကရူၢ်၀ဲအံၤဘၣ်တၢ်တီခိၣ်ရိၣ်မဲအီၤလၢ အပူၤကွံာ်ကညီဒီကလုာ်စၢဖိှၣ်ကရၢ နဲၢ်ရွဲၣ်ခိၣ်ကျၢၢ် နီၢ်စံးဖိရၤစ့ၣ်, ဒီး 
ပဲာ်ထံနီၤဖး၀ဲတၢ်မုာ်တၢ်ခုၣ်တၢ်မၤကျဲလၢကီၢ်ပယီၤ ဒ်ကညီဒီကလုာ်စၢဖိှၣ်ကရၢ ဒီးအဖီလ်စံၣ် အတၢ်ကွၢ်အသိးလီၤ.  

https://www.mmtimes.com/news/government-tatmadaw-nca-signatories-meet-peace-process-problems.html
http://www.mizzima.com/news-domestic/third-session-21st-century-panglong-conference-will-discuss-security-sector-reform
http://www.mizzima.com/news-domestic/third-session-21st-century-panglong-conference-will-discuss-security-sector-reform

ဒ်တၢ်ပဲာ်ထံနီၤဖးအတၢ်ပာ်ဖျါအသိး, ကီၢ်ပယီၤအသုးမုၢ် အတၢ်ဖီၣ်တံၢ်လၢတၢ်မုာ်တၢ်ခုၣ်ကျဲဖီခိၣ် ပျဲအီၤဒ်သိးကြတီတၢ်မုာ်တၢ်ခုၣ် 
တၢ်လဲၤထီၣ်လဲၤထီ ဒီးမၤဃံာ်ထံရူၢ်ကီၢ်သဲးတၢ်ဂုာ်အသးအလီၢ် ဒ်သိးကဆီၣ်ဖျိးကွံာ်တၢ်လၢကမၤပျံၤ အတၢ်ဖီၣ်တံၢ်တၢ်စိတၢ်က 
မီၤ တမံၤလၢ်လၢ်လီၤ.  

ဖဲကီၢ်စၢဖိှၣ်ပတီၢ် တၢ်ကွၢ်စူၢ်ကယာ်တၢ်ပတုာ်တၢ်ဒုးတၢ်ခး ကမံးတံာ်သဃဲၤတၢ်အိၣ်ဖိှၣ် ၁၃ ဘျီတဘျီ 13th Union-level 

Joint Ceasefire Monitoring Committee (JMC-U) တၢ်အိၣ်ဖိှၣ် ဖဲန့ၢ်ပံၠၣ်ဒီၣ်, လါနိၣ်၀့ဘၢၣ် ၂၀၁၇ အဆၢကတီၢ်, ကီၢ်ပယီၤအ 
သုးမုၢ်စံးဘၣ်ကလုာ်ဒူၣ်ဖီၣ်စုက၀ဲၤကရၢသ့ၣ်တဖၣ်လၢ ကပာ်လီၤအစုက၀ဲၤ ဒီးဒုးအိၣ်ထီၣ်ထံရူၢ်ကီၢ်သဲးပၣ်တံၣ် ဒ်သိးကနုာ်လီၤ 
ြပၢတၢ်လၢတၢ်ဃုထၢပူၤ ဒီးဒုးတၢ်လၢအ၀ဲသ့ၣ်အခွဲးအယာ်အဂီၢ် လၢဘျီၣ်ဒိၣ်အပူၤန့ၣ်လီၤ.  

KNU Concerned Group စံး၀ဲ, ကီၢ်ပယီၤအသုးမုၢ်အတၢ်ဟူးဂဲၤလၢအခဲအံၤ ကဲတၢ်လီၤဘၣ်ယိၣ်လၢ တၢ်ပတုာ်တၢ်ဒုးတၢ်ခးတၢ် 
အၢၣ်လီၤကဟးဂီၤအဂီၢ်, ဒီးမၤဟူးမၤ၀းတၢ်မုာ်တၢ်ခုၣ်တၢ်မၤကျဲ, ဒီးကစးထီၣ်ဒုးအိၣ်ထီၣ်တၢ်ထီဒုၣ်ဒါ အတၢ်လဲၤတရံးအကျဲလၢ 
အသီ, ဒီးတၢ်ဟးဂူာ်ဟးဂီၤလၢကညီကီၢ်စဲၣ်အပူၤန့ၣ်လီၤ.  

https://www.irrawaddy.com/news/burma/peace-process-entirely-militarys-hands-karen-group-says.html 

 

ကရူၢ်ဆဲး NCA တၢ်အၢၣ်လီၤ ကမၤ UPDJC တၢ်အိၣ်ဖှိၣ်လၢ၀့ၢ်တကူၣ် 

Eleven Myanmar, 9 June 2018 

၀့ၢ်တကူၣ် - လၢတၢ်ကတီၤသးလၢ ၂၁ ယၤဖိှၣ်ပ့ၢ်လိၢ်တၢ်အိၣ်ဖိှၣ် သၢဘျီ တဘျီအဂီၢ် (ကီၢ်စၢဖှိၣ်တၢ်မုာ်တၢ်ခုၣ်တၢ်အိၣ်ဖိှၣ် သၢဘျီ 
တဘျီ), တၢ်မၤ ကီၢ်စၢဖှိၣ်တၢ်စံးကတိၤတၢ်မုာ်တၢ်ခုၣ်ကမံးတံာ်သဃဲၤ တၢ်အိၣ် ဖိှၣ်တခါ လၢဘၣ်တၢ်ရဲၣ်ကျဲၤအီၤလၢ 
ကလုာ်ဒူၣ်ဖီၣ်စုက၀ဲၤကရၢလၢအဆဲး တၢ်ပ တုာ်တၢ်ဒုးတၢ်ခးအတၢ်အၢၣ်လီၤ, ဖဲ Green Hill Hotel လၢ၀့ၢ်တကူၣ်, လါယူၤ ၇ 
သီလီၤ.  

"တၢ်ဂ့ၢ်မိၢ်ပှၢ်မ့ၢ် ဒ်သိးပကမၤလၢပဲှၤ ၂၁ ယၤဖိှၣ်ပ့ၢ်လိၢ်တၢ်အိၣ်ဖိှၣ်တၢ်လိၣ် အဂီၢ်လီၤ. တၢ်ဂ့ၢ်မိၢ်ပှၢ်လၢ ပကစံးကတိၤတဖၣ်, 
ပအၢၣ်လီၤထွဲ၀ံၤလံ လီၤ." ယဲၤဘီၤမိၠ၀့, စံး၀ဲလီၤ.  

ဖဲတၢ်အိၣ်ဖိှၣ်အဆၢကတီၢ်, ပှၤဟဲထီၣ်တၢ်အိၣ်ဖိှၣ်တဖၣ် ပာ်ဖျါ၀ဲတၢ်တဲ 
သကိးအဂ့ၢ်လၢ မုၢ်ဆ့ၣ်မုၢ်ဂီၤအတၢ်အိၣ်ဖိှၣ် လၢဘၣ်တၢ်ရဲၣ်ကျဲၤအီၤလၢ 
ကီၢ်ပဒိၣ်, ကီၢ်ပယီၤသုးမုၢ် ဒီးကရၢဆဲးတၢ်ပတုာ်တၢ်ဒုးတၢ်ခးတၢ်အၢၣ် 
လီၤ, ဒီးတၢ်ပၢဆှၢတၢ်မုာ်တၢ်ခုၣ်တၢ်မၤ ကျကဲရူၢ် Peace Process 

Steering Team (PPST) တဖၣ်လီၤ.  

အ၀ဲသ့ၣ်ကွၢ်ကဒါက့ၤစ့ၢ်ကီး ထံရူၢ်ကီၢ်သဲးအတၢ်အိၣ်သးလၢကတီၢ်ခဲအံၤ, 
ကမံးတံာ်မၤတၢ်လၢ တၢ်မၤသနၢၣ်ဒၣ်၀ဲ, ဒီးခၢၣ်စးလၢကလဲၤထီၣ်တၢ် 

အိၣ်ဖိှၣ် လၢကရူၢ်ဆဲးတၢ်ပတုာ်တၢ်ဒုးတၢ်ခးတၢ်အၢၣ်လီၤတဖၣ်လီၤ.   

ကရူၢ်ဆဲးတၢ်ပတုာ်တၢ်ဒုးတၢ်ခးအတၢ်အၢၣ်လီၤ PPST တၢ်အိၣ်ဖိှၣ် တၢ်ကမၤအီၤဖဲလါယူၤ ၁၁ သီ, တၢ်ပညိၣ်မ့ၢ် တၢ်ကမၤ ၂၁ 
ယၤဖိှၣ်ပ့ၢ်လိၢ်တၢ်အိၣ်ဖိှၣ် သၢဘျီတဘျီအဂီၢ်လီၤ.  

အ၀ဲသ့ၣ်ထံၣ်လိာ်သး၀ံၤအလီၢ်ခံ, တၢ်ကပာ်လီၤမုၢ်နံၤမုၢ်သီလၢ တၢ်ကမၤ UPDJC တၢ်အိၣ်ဖိှၣ်အဂီၢ် လၢကဆၢတဲာ်မုၢ်နံၤမုၢ်သီ 
လၢ တၢ်ကဘိးဘၣ်သ့ၣ်ညါ တၢ်ကမၤပ့ၢ်လိၢ်တၢ်အိၣ်ဖိှၣ်သၢဘျီတဘျီအဂီၢ်လီၤ.  

ကလုာ်ဒူၣ်ဖီၣ်စုက၀ဲၤကရူၢ်လၢအဆဲး NCA တၢ်အၢၣ်လီၤခဲလၢာ်ခဲအံၤအိၣ်အဖု ၁၀ လီၤ. အ၀ဲသ့ၣ်တဖၣ်မ့ၢ်၀ဲ, KNU, RCSS, 

PNLO, CNF, ALP, the KNU/KNLA (PC), DKBA, ABSDF, NMSP and LDU တဖၣ်လီၤ.  

http://www.elevenmyanmar.com/politics/14095 

https://www.irrawaddy.com/news/burma/peace-process-entirely-militarys-hands-karen-group-says.html
http://www.elevenmyanmar.com/politics/14095

တၢ်ဂ့ၢ်လၢအဂုၤဂၤ 

မီၣ်လ်မၠဲၣ်စဲးဖီကဟၣ်ဟီၣ်က၀ီၤကမျၢၢ် ကပာ်ဖျါအတၢ်ထီဒါပဒိၣ် ခီဖျိတဘှါၡဲန့ၢ်တၢ်ဂ့ၢ်လၢကပတုာ် တၢ်နၢတမုာ်ဟး 
ထီၣ်လၢတၢ်ဂံာ်ဘျဲး antimony စဲးအဃိ 
 
Burma News International, 4 June 2018 

မီၣ်လ်မဲၠၣ်စဲးဖီကဟၣ်ဟီၣ်က၀ီၤကမျၢၢ် ကပာ်ဖျါအတၢ်ထီဒါမိၣ်ကီၢ် စဲၣ်ပဒိၣ် ခီဖျိတဘှါၡဲန့ၢ်တၢ်ဂ့ၢ်လၢကပတုာ် တၢ်ဂံာ်ဘျဲးစၢၢ်  
antimo -ny စဲးထုးထီၣ်တၢ်အနၢတမုာ်လၢ စဲးဖီကဟၣ်ဟီၣ်က၀ီၤ, မ့ၢ်ဒၣ် လဲာ်ကမျၢၢ် ၂၀၀ ဘျဲၣ်ပာ်ဖျါ၀ဲဆူမိၣ်ကီၢ်စဲၣ်ကိတိာ်ခိၣ် 
ကျၢၢ်အအိၣ် ဖဲလါအ့ြဖ့ၣ်အပူၤန့ၣ်လီၤ.    

"တၢ်ဆှၢထီၣ်တၢ်ကဒူးကဒ့ၣ် ဆူကိတိာ်ခိၣ်ကျၢၢ်အအိၣ်လီၤ. ဘၣ်ဆၣ် 
အ၀ဲဒၣ်တစံးဆၢတၢ်နီတမံၤဘၣ်. ပတူၢ်ဘၣ်တၢ်နးမးလီၤ. ပတူၢ်တကဲ 
လၢၤဘၣ်. ပနၢတၢ်အနၢတကဲလၢၤဘၣ်. ပကပာ်ဖျါပတၢ်ထီဒါလီၤ." 
ကိၢ်စီၢ်နဲၣ်အူ, လၢအအူတရံးမၤ တၢ်ကူတၢ်ကၤပနံာ်တၢ်မၤ လၢမီၣ်လ် 
မဲၠၣ်စဲဲးဖီကဟၣ်ဟီၣ်က၀ီၤ, စံး၀ဲလီၤ.  

ကမျၢၢ်အိၣ်လၢစဲးဖီကဟၣ်ဟီၣ်က၀ီၤစံး၀ဲ, ဖိသၣ်, သးပှၢ,် ဒီးပှၤဆိ 
ကမံ့နီၤလၢတၢ်လီၢ်၀းတရံးတဖၣ် တူၢ်ဘၣ်တၢ်နးဒိၣ်လၢ တၢ်အနၢ 
ဟဲထီၣ်လၢ တၢ်ဂံာ်ဘျဲးအဲထံမိနံၣ်စဲး လၢစဲးဖီကဟၣ်ဟီၣ်က၀ီၤပူၤအဃိလီၤ.  

ဒီၢ်မိၠမိၠစ့ၢ်, လၢအမ့ၢ်ကမျၢၢ်တဂၤလၢစဲးဖီကဟၣ်ဟီၣ်က၀ီၤ, စံး၀ဲလၢတၢ်ဂံာ်ဘျဲးအဲထံမိၣ်နံၣ်စဲး တၢ်တြကၢးပျဲသူၣ်ထီၣ်ဒီးအူတရံး 
အီၤ ဘူးဒီးကမျၢၢ်တၢ်အိၣ်တၢ်ဆိးအလီၢ်ဘၣ်, မ့ၢ်လၢတၢ်အနၢတမုာ်တဖၣ် မၤဘၣ်ဒိကမျၢၢ်တၢ်အိၣ်ဆူၣ်အိၣ်ချ့အဃိလီၤ.  

မ့ၢ်နာ်သက့ ကိတိာ်ခိၣ်လၢမိၣ်ကီၢ်စဲၣ်ပဒိၣ်, ကီၢ်စဲၣ်ခိၣ်နၢ်လၢ မိၣ်ကီၢ်စဲၣ်တၢ်ကွၢ်ကတီၤခိၣ်ဃၢၤန့ဆၢၣ်၀ဲၤကျိၤဒီး ပဒိၣ်ပှၤဘၣ်မူ 
ဘၣ်ဒါလၢအဂၤ လဲၤသမံသမိးစဲးဖီကဟၣ်ဟီၣ်က၀ီၤသနာ်က့, အ၀ဲသ့ၣ်တဘှါၡဲန့ၢ်တၢ်နီတမံၤတုၤလၢခဲအံၤလီၤ, ဟီၣ်က၀ီၤက 
မျၢၢ်တဖၣ်, စံး၀ဲလီၤ.  

တၢ်ဂံာ်ဘျဲးအဲထံၣ်မိၣ်နံၣ်စဲး လၢမီၣ််လ်မဲၠၣ်စဲးဖီကဟၣ်ဟီၣ်က၀ီၤ အိၣ်ဃုဖျၢၣ်လီၤ. မိၣ်ကီၢ်စဲၣ်ပဒိၣ်ပျဲ တၢ်မၤကွၢ်အိးထီၣ် Myanm- 

ar Shin Shin Metal, Myanmar San Zaw, and Northeast Sin Phyu Taw တၢ်ဂံာ်ဘျဲးအဲထံၣ်မိၣ်နံၣ်စဲး စးထီၣ်လၢလါဒံၣ်စ့ 
ဘၢၣ် ၂၀၁၇ လီၤ. အဂ့ၢ်, မိၣ်ကီၢ်စဲၣ်ပဒိၣ် တၢ်ကွၢ်ထွဲကတီၤခိၣ်ဃၢၤန့ဆၢၣ်၀ဲၤကျိၤစံး၀ဲလီၤ.  

https://www.bnionline.net/en/news/mawlamyine-industrial-zones-residents-protest-against-govt-failing-solve-
foul-odor-emission 

